
«Қарағанды 
кәмпиттері» 
қайта оралады

Тасқынға тосқауыл:
дайындық 
деңгейі қандай?

Аты да, хаты да 
ұмытылмас  
ардақты ұстаз

Көктемнің жаршысы
Көктемнің алғашқы лебі есіп, 

күн шуағы жалқындана бастаған-
да, қазақ халқы жылма-жыл Амал 
мерекесін атап өтеді. Яғни, Көрісу 
күні – көктемнің жаршысы іспет-
тес. Қаймана халықтың  бір-бірімен 
көрісіп, жыл басын қарсы алатын 
ерекше күн. Амал – жай ғана мере-
ке емес, халықтың бірлігін, ынты-
мағын нығайтатын рухани дәстүр. 
Биылғы Амал мерекесі еліміздің әр 
өңірінде кең көлемде тойлану үстін-
де. Ал, облыста аталған мәні терең 
дәстүрдің өзіндік ерекшелігі мен қа-
лыптасқан сипаты бар.

Ерқанат КЕҢЕСБЕКҰЛЫ,
«Ortalyq Qazaqstan»

Жыл басындағы жарасым 
«Амал келді, жыл келді!» деп халқы-

мыз Наурыздың жаршысы саналатын бұл 
мерекені ерекше ықыласпен қарсы алады. 
Амал – күн мен түн теңесер Наурыз мей-
рамының кіріспесі рәуішті. Бұқара елдің 
араздық атаулысын ұмытып, кең пей-
ілімен бір-біріне ақ тілек арнайтын, ерек-
ше маңызға ие мереке. 

Шын мәнінде, бұл күн – ұлттық біре-
гейліктің, халықтың мейірімділік пен 
бауырмалдық қасиеттерін айшықтайтын 
ерекше мереке.

Асылы, Амал мерекесінің тамыры 
тереңде көрінеді. Қазақ халқы осы күні 
қарияларға сәлем беріп, кішілер үлкен-
дердің батасын алатын дәстүрді берік 
ұстанып келеді. Аталмыш мерекені кей-
бір өңірлерде «Көрісу күні» деп те атай-
ды. Әсіресе, Батыс Қазақстан, Маңғыстау, 
Атырау аймақтарында дестелі дәстүр 
кеңінен сақталған. 

Ұлттық бірлік жаңғырығы
Ұшқан құстың қос қанаты талар 

ұлан-ғайыр атамекеніміздің әр тарабын-
да Амал мерекесі соңғы жылдары ұлттық 
құндылық ретінде қайта жаңғырды. Бү-
гінде Амал мерекесі мектептерде, жоғары 
оқу орындарында, мемлекеттік мекеме-
лерде ерекше атап өтіліп, ұрпақ санасына 
сіңірілуде. 

Осы орайда өндірісті өлкеміз – қазақы 
дәстүрлер мен заманауи үрдістер үйлесім 
тапқан орталық өңір. Мұнда да Амал ме-

рекесі де өзіндік ерекшелік нақышына 
сайма-сай тойланады. Облыстағы этномә-
дени бірлестіктер бұл күнді бейбітшілік 
пен ынтымақ мерекесі ретінде атап өтеді. 
Әсіресе, жастар арасында көрісу дәстүрін 
жаңғыртуға ерекше көңіл бөлінуде.

Қарағанды қаласының тұрғыны Сәуле 
Мырзаханқызы:

– Амал мерекесі – қазақтың өмірлік фи-
ло софиясының көрінісі. Бұл күні ре ніштер 
ұмытылады, адамдар бір-біріне шынайы 
ниетпен жақындайды. Облысымызда дең-

гейлі дәстүр жыл сайын ерекше мән-маңыз-
ға ие болып келетіні қуантады, – дейді.

Мейірім айнасы
Қайыр-қош, қазақ танымында 14 са-

нының өзіндік терең мәні бар. Ай толған 
түн – әр айдың дәл осы күні, бұл құбылы-
сты халқымыз ежелден қаперінде ұстаған. 
Көнеден жеткен есептеу жүйесінде де 
жыл басы осы күннен басталатыны ай-
тылады. Мұндай мәлімет Шығыстың 
даңқты шайырларының бірқатар еңбек-
терінде кездеседі. Мұның бәрін түйіндей 
келе, халқымыз қыз баланы «Он төртінде 
толған айдай» деп әлпештеуі де осы қаси-
етті түсінікпен астасып жатыр.

Амал мерекесі – қазақ халқының дар-
хандығы мен бірлігін көрсететін ерекше 
күн. Көрісу жоралғысының кей өңірлерде 
ұмытыла бастауына кеңестік кезең идео-
логиясы әсер еткен. Бұл – өткенді салауат 
етіп, болашаққа бағдар жасайтын мейірім 
мерекесі десек жарасар. Бүгінде мемлекет 
тарапынан ұлттық дәстүрлерге басымдық 
беріліп, тарихи құндылықтарымыз қайта 
жаңғыруда. 

Амал мерекесі – ағайынның арасын 
жақындатып, ел бірлігін айшықтайтын 
ұлы күн. Көңілдерге шуақ, жүректерге 
жылулық сыйлайтын қасиетті Амал күні 
құтты болсын, ардақты оқырман! Армы-
сың, ару күн! Армысың, тіршілік!

Бүгін аймақта халықтың әлеу-
меттік осал топтарына, тұрғын үй 
кезегінде тұрғандарға және жетім 
балаларға пәтер кілттері тапсырыл-
ды. Атап айтсақ, Саран қаласында 
110 пәтердің кілті табысталды. Ал-
дағы уақытта Бұқар жырау ауданы-
ның Доскей ауылындағы 60 отбасы 
және 21 наурызда Нұра ауданында 
24 отбасы жаңа пәтердің кілтіне ие 
болады. Сонымен қатар, өңірдегі 
қарттар үйі, дағдарыс орталықтары, 
балаларға арналған мекемелерге, 
көпбалалы және аз қамтылған от-
басыларға базарлық сыйлықтары 
тапсырылады.

16 наурыз ұлттық құндылықтар-
ды ілгерілетуге бағытталса, 17-сі от-
басылық құндылықтарды насихат-
тауға арналған. Наурызда танымал 
мәдениет және қоғам қайраткер-
лерінің, әртістердің, спортшылар-
дың, блогерлердің, өңір жастары-
ның қатысуымен «Ұлттық киім 
күні» челленджі іске қосылады.

– «Ұлттық киім» күні – 18 нау-
рызда  Кеншілер мәдениет сарайын-
да «Nauryz-Fashion» этно-заманауи 
киім фестивалі өтеді. Оған Алматы, 
Астана, Қарағанды қалаларынан ди-
зайнерлер мен сәнгерлер қатысады. 
Сондай-ақ, Теміртау қалалық та-
рихи-өлкетану музейінде Теміртау 
қаласының №8 арнайы мектеп-ин-
тернатының оқушыларының қаты-
суымен «Ұлттық киім құпиялары» 
атты инклюзивті іс-шара өтеді, – 
деді облыстың ішкі саясат басқар-
масы басшысының орынбасары 
Жұлдыз Сағымбаева.

Биылғы мереке Наурыз тұжы-
рымдамасына сәйкес жаңартылған 
форматта өтеді. Осы орайда ай-
мақтың қала, аудандарында 1 100-
ден астам іс-шара жоспарланған. 

Қайырымдылыққа қазақ халқы 
әуелден бейжай қарамаған. Өйт-
кені, «Жан-жағыңа жасаған жақ-
сылығың міндетті түрде өзіңе ай-
налып келеді» деп сенген. Ал, енді 
мерекені тойлауға арналған тұжы-
рымдамаға қайырымдылықтың 
кіруі – ата-бабаларымыздан қалған 
таным-түсінік пен наным-сенімге, 
адамгершілік қасиеттерге деген 
құрмет. Демек, «Тойдың тамаша-
сын бақпа, тағылымын бақ» деген 
ұстанымды бек ұстанып, жас буын-
ның бойына осындай асыл қасиетті 
сіңіріп өсірсек, құба-құп.

14 наурыз – 

КӨРІСУ КҮНІ

Қанда бар 
қасиет  

Наурыз мерекесін тойлау-
дың тұжырымдамасына сәйкес 
бүгін – Қайырымдылық күні. 
Бұл күні ел бойынша қайырым-
дылық пен мейірімге үндеген 
шаралар ұйымдастырылады. 

Аяулым СОВЕТ,
«Ortalyq Qazaqstan»

Салық жүйесін 
оңтайландыру – 
уақыт талабы

Президент Үкіметтің салық реформа-
сына қатысты жаңа тәсілдер ұсынғанын 
атап өтті. Ол кәсіби мамандар мен ха-
лықтың қосымша құн салығы мөлшер-
лемесін көтеру қажеттігіне түсіністікпен 
қарайтынын айтты. Алайда, бұл өзгеріс-
терге, әсіресе, қосымша құн салығына 
қатысты сын-пікірлер де айтылып жатқа-
нын жеткізді. Дегенмен, оның пікірінше, 
мұндай сын шынайы ахуалға негіздел-
меген. Президент кейбір елдердің түрлі 
себептерге байланысты ауқымды әлеу-
меттік міндеттемелерді мойнына алмай-
тынын атап өтті. Ал, Қазақстанда бюджет 
қаржысының жартысынан астамы әлеу-
меттік салаға бағытталуда.

– Біздің еліміз – әлеуметтік мемлекет. 
Сондықтан, білім беру, денсаулық сақтау 
салаларына инвестиция салуды жалға-
стырамыз. Бұл – біздің конституциялық 
міндетіміз. Бірақ, шын мұқтаж азамат-
тарға ғана көмек көрсетілуі керек. Қыз-
метін асыра пайдалануға, алаяқтыққа жол 

Ұлы мұрат жолында
Кеше Қасым-Жомарт Тоқаев-

тың қатысуымен Ұлттық Құрыл-
тайдың Бурабайда IV отырысы 
өтті. Жиынға Құрылтай мүшелері 
мен басқа да делегаттар қатысты. 
Өз кезегінде спикерлер сөз алды. 
Мемлекет басшысы Қасым-Жомарт 
Тоқаев сөзінің басында Құрылтайға 
жиылған қауымды Амал күнімен 
құттықтады. 

Ерқанат КЕҢЕСБЕКҰЛЫ,
«Ortalyq Qazaqstan»

берілмейді. Сондықтан, басымдық беріл-
меген жобаларға бөлінетін қаржы азаяды. 
Бұл қажет шара екені айдан анық. Үкімет 
осы жылдың соңына дейін оны қалай 
оңтайландыру керектігін біржола анықтап 
алуға тиіс, – деді Мемлекет басшысы. 

Қасым-Жомарт Кемелұлы Қазақстан-
да әртүрлі салық режимдері, көптеген 
жеңілдіктер мен преференциялар бар 
екенін атап өтті. Бұл жағдай елде салық 
офшоры тәрізді ахуал қалыптастырғанын 
айтты. Оның сөзінше, кәсіпкерлердің екі 

негізгі тобы пайда болды. Біріншісі – 
заңнамадағы олқылықтарды пайдаланып, 
салық салынатын табысын жасанды түр-
де төмендететіндер. Екіншісі – барлық 
салықты адал төлейтіндер. Соңғы топ-
тағы кәсіпкерлер осындай әділетсіз бәсе-
кеге төтеп бере алмай отыр.  Президент 
Үкіметтің салық төлеуден жалтару үшін 
бизнесін бөлшектейтіндердің әрекеті-
не орынды назар аударғанын атап өтті. 
Өкінішке қарай, мұндай құбылыс кеңінен 
тарап кеткенін де ескертті.

Ұлттық бірегейлік және тарих
Соңғы жылдары ұлттық бірегейліктің 

маңызды факторы ретінде тарих ғылы-
мын дамытуға ерекше көңіл бөлініп жа-
тыр. Әсіресе, бүгінгі Құрылтай тарихи 
белеспен тұспа-тұс келді. Биыл Қызы-
лорда қаласын ел астанасы ету туралы 
шешімнің қабылданғанына 100 жыл то-
лып отыр. Осыған байланысты, Прези-
дент Құрылтайдың келесі отырысын Сыр 
өңірінде, кезінде Қазақ елінің астанасы 
болған Қызылорда қаласында өткізу тура-
лы ұсыныс жасады.

Мемлекет басшысы көрнекті қаламгер 
Төлен Әбдіктің жыл басында «Егемен 
Қазақстан» газетіне берген сұхбатына да 
ерекше назар аударды. Жазушының «Ата-
ның баласы болма, адамның баласы бол» 
деген сөзі терең мағынаға ие. Анығында 
өз ұлтыңды өзгелерден биік қою түптің- 
түбінде қауіпті жолға алып келеді. Прези-
денттің пікірінше, қазақ халқы ешкімнен 
кем емес, бірақ өзгелерден артық та емес. 
Бұл – ақиқат. Президент қазақ халқын да-
нышпан халық деп атауға негіз бар екенін 
айтты, бірақ әлемде басқа да данышпан 
халықтар бар екенін еске салды. Кейбіреу-
лерге бұл пікір ұнамауы мүмкін екенін 
мойындай отырып, көпшіліктің көңілінен 
шығу үшін тура сөзден тайқымау қажет. 
Ол әр елдің дамуы өзінің өркендеу дең-
гейіне қарай бағаланатынын еске салып, 
қазақ тарихына өркениеттік тұрғыдан қа-
рау керектігін баса айтты. Мұндай көзқа-
рас халқымыздың өткеніне, бүгініне және 
болашағына жаңа түсінік қалыптастыра-
ды деп қорытындылады.

←2-бет

15 наурыз – 

ҚАЙЫРЫМДЫЛЫҚ
КҮНІ

● ОБЛЫСТЫҚ МӘСЛИХАТ СЕССИЯСЫНДА

Қоршаған орта қорғауға зəру

Салтанат ІЛИЯШ,
«Ortalyq Qazaqstan»

Бұдан былай JasProKrg 
платформасы арқылы əр ерік-
тінің қызметі цифрлық базаға 
тіркелмек.  Кейін жинаған бал-
лдары есептелініп, ай сайын 
облыстың «Үздік еріктілері» 
анықталады. Ал, үздіктер-
ге жоғары жəне арнаулы оқу 
орындарында тегін оқу мүм-
кіндігі, өңірдегі шипажай-про-
филакторийлеріне жолдамалар 
берілмек.  Əрі беделді компа-
ниялар мен кəсіпорындарда 
тағылымдамадан өту де қара-
стырылған. Сонымен қатар, 
еріктілердің «Волонтер па-
спорты» да əзірленеді. Яғни, 
ерікті грантқа немесе жұмысқа 
орналасуда осы құжатын да 
өткізеді.  Ал, үміткерлер мен 
талапкерлерге бұл құжатпен 
басымдық беріледі. 

Ерікті еңбегі елеусіз 
қалмайды

Облыс əкімінің орын-
басары Əлібек Əлденей 
өңірдің белсенді ерік-
тілерімен кездесіп, су та-
сқынының алдын алуға 
бағытталған дайындық 
жұмыстарын талқыла-
ды. Əрі бес мыңнан астам 
еріктінің қызметін үй-
лестіру үшін цифрлық 
база құру қажеттігін баса 
айтты. 

Ербол ЕРБОЛАТ,
«Ortalyq Qazaqstan»

– Елімізде еріктілер қозғалы-
сын дамыту мақсатында барлық 
жағдай жасалған. Мемлекет бас-
шысының бастамасымен «Жыл 
еріктісі» халықаралық сыйлығы 
тағайындалып, 230-дан астам во-
лонтер марапатталды. Бүгінде Қа-

зақстанда 275 мыңға жуық ерікті 
бар. Ал, облыста еріктілер ұйымда-
рының мүшелігінде 5 мыңнан 
астам адам бар. Сіздердің əрқай-
сыңызды «Адал азамат» деген 
атаққа лайық деп білемін, – деді 
Əлібек Əлденей.

Облыстық жастар саясаты 
мəселелері басқармасының бас-
шысы Айсұлу Ерниязова белсен-
ді жастардың қоғам дамуындағы 
маңызды рөлін баса айтты.

– Жастардың белсенділі-
гі – қоғам дамуының көрсеткіші. 
Еріктілерді қолдау жəне олардың 
қызметін ынталандыру – біздің ба-
сты міндетіміз. «Волонтер паспор-
ты» мен JasProKrg платформасы 
арқылы біз еріктілердің еңбегін 
лайықты бағалап, жаңа мүмкіндік-
терге жол ашамыз, – деді ол.

Кездесу барысында алғаш рет 
Балқашта Balkhash Tour Fest фе-
стивалі аясында еріктілердің ре-
спубликалық форумын өткізу ұсы-
нылды. 

Облыстың табиғи ресурстар 
жəне табиғат пайдалануды реттеу 
басқармасының басшысы Бақти-
яр Санбаевтың айтуынша, эколо-
гиялық жағдайды жақсарту үшін 
облыстық бюджеттен табиғатты 
қорғау бойынша 80 түрлі іс-шара-
ны атқаруға 24,3 млрд теңге қара-
стырылған. Бұл ретте игерілмеген 
сома – 4 237,6 мың теңге. 

Басқарма басшысының есебі 
бойынша бөлінген сома гидро-
техникалық құрылыстарды күр-
делі жөндеу, орман дақылдарын 
отырғызу жəне жасыл екпелер 
алаңдарын ұлғайту, резервтік ба-
лық шаруашылығы су айдында-
рын балықтандыру бойынша жо-
балар іске асырылған. Сондай-ақ, 
мамандандырылған техника мен 
жабдықтар сатып алынған. Бүгін-
де газбен жабдықтау, өзендерді 
санациялау, қатты тұрмыстық 
қалдықтарға арналған контейнер-

Облыстық мəслихат төрағасы Нұркен Кобжановтың төрағалығымен өткен XXIV сессияда Қор-
шаған ортаны қорғау жөніндегі іс-шаралар жоспарының 2024 жылы 80 тармағын іске асыру туралы 
уəкілетті органның есебі тыңдалды. Облыстық мəслихат сессияларының мұндай экологиялық мəсе-
лелерді қарауы жергілікті билік пен халық арасындағы диалогты нығайтуға, тұрғындардың эколо-
гиялық жағдайға деген жауапкершілігін арттыруға мүмкіндік береді. Сондай-ақ, бұл шаралар облыс 
көлемінде экологияны қорғауға бағытталған əрі тиімді саясаттың қалыптасуына ықпал етеді.

лер орнату жəне рұқсат етілмеген 
қоқыстарды жою сияқты жұмы-
стар атқарылуда. 

Жалпы, облыстық мəслихат 
депутаттары кез келген мəселені 
сессия алдында талқылайды. Се-
бебі, мəслихат депутаттары бюд-
жет жобасының тиімділігі мен 
қоғам мүддесіне қаншалықты 
сəйкес келетінін саралап, қа-
ражаттың нақты қай салаларға 
бөлінуі керек екенін шешеді. Бұл 
шешімдер облыс экономикасының 
тұрақтылығын жəне əлеуметтік 

салалардың дамуын қамтамасыз 
етеді.

«Байтақ» жасылдар партия-
сынан облыстық мəслихат де-
путаты Сейфул-Малик Казитов 
проблемалық мəселелерге назар 
аударды. Олардың қатарында 
Абай ауданында салынып жатқан 
полигонның құрылысы, Шах-
тинск қаласындағы зауыт құрылы-
сы бар. Бақтияр Санбаев бұл депу-
таттың сұрағына алдағы уақытта 
жазбаша есеп берілетінін айтты. 

Сонымен қатар, сессия бары-
сында Қоршаған ортаны қорғау 
жөніндегі іс-шаралар жоспары-
ның 15 тармағы іске асырылмаған 
күйінде қалып отырғаны белгілі 
болды. 

– Бүгінде жоспарланған 80 
іс-шараның он бесі орындалмай 
қалып отыр. Осыған байланы-
сты облыстың табиғи ресурстар 
жəне табиғат пайдалануды рет-
теу басқармасына жəне бейіндік 
комиссияларға бағалау тетігі мен 
мониторингтің неғұрлым қатаң 

шараларын қоса алғанда, жер-
гілікті жерлерде іс-шараларды 
жоспарлауды жəне іске асыруды 
қарастыруы керек, – деді Нұркен 
Сайфиддинұлы. 

Есепті тыңдау қорытындыла-
ры бойынша мемлекеттік орган-
дарға басталған жобаларды аяқтау 
қажеттілігін ескере отырып, та-
биғат қорғау іс-шараларына бұрын 
бекітілген жəне игерілмеген бюд-
жет қаражатын бөлуді, сондай-ақ, 
іске асырылып жатқан іс-шаралар 
туралы халық арасында ақпарат-
тық жұмыс жүргізуді қамтамасыз 
ету тапсырылды. Ал, бейіндік 
комиссияға облыстық мəслихат 
сессиясының қарауына тиісті ұсы-
ныстар енгізе отырып, олардың 
орындалуына талдау жүргізуді ұй-
ымдастыру тапсырылды.

Сессия аясында нақтылауды 
ескере отырып, облыстық бюджет-
тің жобасы да қаралды. Бюджет 
қаражаты Шахтинск ЖЭО-да жөн-
деуге, Балқаш көшелерін абаттан-
дыруға, Сарандағы ИКИ құрылы-
сына, Осакаров ауданындағы су 
құбыры желілеріне, ауылдағы 78 
денсаулық сақтау нысандарының 
құрылысын аяқтауға жəне тағы 
да басқа жобаларды іске асыруға 
бағытталатын болады.

Сонымен қатар, облыстың 
денсаулық сақтау басқармасының 
басшысы Бибігүл Төлегенова да 
баяндама оқыды. Оның нəтиже-
сі бойынша орфандық аурулары 
бар азаматтарға дəрі-дəрмектің 
18 түрін сатып алуға қосымша 
шығыстар бекітілді.

Сессия барысында тұрақты 
комиссиялар төрағаларының 2024 
жылғы атқарылған жұмыстар 
туралы есептері қаралып, об-
лыс əкімі жанындағы консульта-
тивтік-кеңесші органдардың құра-
мына өзгерістер енгізілді. 

XXIV сессияның күн тəртібін-
дегі барлық аталған мəселелерді 
депутаттар бақылауға алады. 

Суреттерді түсірген
Александр МАРЧЕНКО

Қай елдің болмасын, білімі мен ғылымына, 
мəдениеті мен өнеріне сіңірген еңбегі жалпы-
адамзаттық құндылықтар қатарында тұратын 
өркениетті дамытуға ұласады. Қоғамдық сана-
ның жетілуіне алғышарттар жасайды. Қоғам-
дық сананың дамуы ел мəдениетінің негізін, 
қоғамның əлеуметтік құрылымын қалыпта-
стырады.  Бұл дүниетанымдық, əлеуметтік-та-
нымдық қызметін өркендететін маңызды жайт. 

Тəуелсіз елімізде  Президент Қасым-Жо-
март Тоқаевтың бастамасымен қолға алынған 
Ұлттық Құрылтайдың төртінші рет өтуі – ұл-
тымызды ұйыстыруға қосылған үлес. Қоғам-
дық сана  көрсеткішінің символы.  

Құрылтайдың түрлі секцияларында  кө-
терілген маңызды мəселелер –  қоғамды бірік-
тіретін, қазіргі əлемде қалыптасып отырған 
геосаяси ауыр жағдайда мемлекеттің дамуын 
қамтамасыз ететін басты факторлар дер едік. 

Алғашқы үш Құрылтай – Ұлытауда, Түр-
кістанда, Атырауда өткені мəлім. Ал Бурабай-
да өткен төртінші Құрылтай, саралай қарасақ, 
бірнеше секцияда көптеген маңызды жайттар-
ды қарастырды. Ал, ол баршамызға жауапкер-
шілік жүгін еселей түсті.

Құрылтайда талқыға түскен бар мəселе 
жауапкершілікті күшейте түсуді талап етеді.  
Соның ішінде, білім мен ғылымға қатысты 
міндеттер осы білім жүйесіндегі  қызметкер-
лерге де  сын болмақ. Оқу орындарының ал-
дында озат инновациялық технологияларға 
негізделген оқу үрдісін қалыптастыру, жұмыс 
берушімен тығыз байланыс орнату міндеті 
тұр. Сонымен қатар,  құзырлы ұйымдармен 
ынтымақтастық, өңірлерді  мамандармен 
қамтамасыз ету сынды мəселенің шешімін де 
оқу орындары табуы тиіс. Сұранысқа қаты-
сты мониторинг жүргізу, нақты қалыптасқан 
хал-ахуалға сай алдағы уақытта  мамандар да-
ярлау қажеттігін де назардан тыс қалдырмауы-
мыз керек. Міне, барша оқу орындарына тəн 
осынау міндеттерді жүзеге асыру – парыз. Мұ-
ның бəрі   «Bolashaq» академиясында арнайы 
əзірленген кешенді жоспарда қамтылып отыр. 

Ал, Құрылтай нұсқаулары жоғары білім бе-
руге қосымша міндеттерді үстейді. Ол біздің  
жауапкершілікті еселей түседі. Бұл, сайып 
келгенде, тəуелсіз еліміздің нығаюына өзіндік  
үлес қосары  сөзсіз. 

Қуанышбек АДАНОВ,
«Bolashaq» академиясының ректоры,

философия докторы 

● ЖЕДЕЛ ЖЕЛІ 

Жауапкершілік 
жүгі еселенбек

(Соңы. Басы 1-бетте)

– Қазір отандық тарих ғылымының 
жəне біздің зияткерлеріміздің алдында 
төл тарихымыз туралы түсінікті жаһан-
дық өркениет парадигмасы тұрғысынан 
кеңейту міндеті тұр. Ашығын айтсақ, көп-
теген ғалымдар мен қоғам белсенділері əлі 
күнге дейін Қазақстанның жылнамасына 
ұлттың жадына жара салған тарихи оқиға-
лар тұрғысынан қарайды. Бұл жағдай төл 
тарихымызға көзқарас ауқымын тарылта-
ды. Біз барынша кең əрі терең ойлауымыз 
қажет, – деді Президент.

Ірі инфрақұрылымдық 
жобалар

Президент Ұлттық құрылтай отыры-
старында əлеуметтік жəне мəдени-гумани-
тарлық мəселелер ғана емес, ел дамуының 
басқа да бағыттары бойынша маңызды 
шешімдер қабылданатынын атап өтті. 

– Қазір бүкіл елімізде ірі ин-
фрақұрылымдық жобалар жүзеге асы-
рылып жатыр. Атап айтқанда, 2025-2026 
жылдардың өзінде Қашаған кенішінде 
газ өңдеу зауытын, сонымен бірге, «Тал-
дықорған – Үшарал» магистральді газ 
құбыры мен «Бейнеу-Бозой-Шымкент» 
газ құбырының екінші желісін іске қосу 
жоспарланған. Үкімет Қызылорда жəне 
Түркістан облыстарында бу-газ құрылғы-
сына негізделген электр стансасын са-
лады. Алматыдағы ЖЭО-2 жəне ЖЭО-3 
жаңғыртылатын болады. «Кендірлі» дема-
лыс аймағында су тұщытатын зауыт жұ-
мыс істей бастайды. Кəсіпорын Жаңаөзен 
қаласы тұрғындарын ауыз сумен тұрақты 
қамтамасыз етеді. Қарағандыда жəне Екі-
бастұзда болат қорытатын зауыттар, Жам-
был облысында минералды тыңайтқыш 
өндіретін химия кешені пайдалануға 
беріледі, – деді Президент.

Елімізде ірі инфрақұрылымдық жəне 
өндірістік жобалар жүзеге асады. Мəселен, 
Алматы қаласы мен Қостанай облысында 
автокөлік зауыттары ашылады. «Достық – 
Мойынты» теміржол учаскесі мен Алматы 
бекетін айналып өтетін теміржол желісінің 
құрылысы аяқталады. «Қызылжар – Мой-
ынты» бағытында жаңа теміржол жоба-
сы басталады.  Сонымен қатар,  Ақтауда 
Каспий теңізі жағалауындағы контейнер 
хабы салынады. «Қорғас – Шығыс қақпа» 
ЕЭА аумағында халықаралық əуежай іске 
қосылады. Зайсан, Катонқарағай жəне 
Кендірлі демалыс аймақтарында жаңа 
əуежайлар ашылады. Президент Каспий 

Ұлы мұрат жолында
теңізінің түбі арқылы талшықты-оптика-
лық байланыс желісі тартылатынын атап 
өтті. Бұл жоба Еуропа мен Азия арасында 
цифрлық дəліз құруға мүмкіндік береді.  

Жаһандық 
белгісіздік жағдайында

Президент əлемде ауқымды өзгері-
стер жүріп жатқанын, Қазақстанның да 
осы үдерістердің белсенді қатысушысы 
екенін атап өтті. Ол басты халықаралық 
мəселелерді шешуге қатысты жаңа пай-
ымдар мен нарративтер, ерекше көзқа-
растар мен тəсілдер пайда болғанын да 
айтты.  Қазіргі жаһандық ахуалдың не-
гізгі сипаттары ретінде: бұрын-соңды 
болмаған қақтығыстар,  сенім дағдары-
сының ушығуы, халықаралық құқықтың 
əлсіреуі,  экономикалық текетірестердің 
күшеюі аталды. Бұл өзгерістер жаңа тех-
нологиялық дəуірдің қалыптасуымен, 
маңызды ресурстар үшін күрестің кү-
шеюімен, өндіріс пен сауда-логистика 
байланыстарының қайта құрылуымен, 
сондай-ақ, техногендік жəне табиғи апат-
тардың жиілеуімен тұспа-тұс келіп отыр-
ғанын айтты.

– Беделді саясаткерлер мен сарапшы-
лар «дүние жүзі жаппай берекесіздік 
жайлаған немесе болашағы бұлыңғыр 
жаңа заманның қарсаңында тұр» деген 
пікір білдіре бастады. Басқаша айтқан-
да, əлемдегі ескі тəртіп күйреп жатыр, ал 
жаңа дəуірдің сұлбасы əлі нақты айқын-
далған жоқ. Көз алдымызда тарихтың 
жаңа айналымы басталып жатыр, – деді 
Қасым-Жомарт Тоқаев. 

Мемлекет басшысы жаһандану 
үдерісінің əлсіреп, оның орнына мемле-
кеттік ұлтшылдық, ықпал жүргізетін ау-
мақтарды бөлісу жəне əлемдік саясатта 
аймақтарға бөліну үрдісі күшейіп келе 
жатқанын атап өтті.  Ол демократиялық 
құндылықтар деген ұғымның көптеген 
елге күшпен таңылғанын, ЛГБТ қозғалы-
сы,  халықаралық үкіметтік емес ұйымдар 
мен қорлар арқылы мемлекеттердің ішкі 
ісіне араласу белең алғанын айтты. Оның 
пікірінше, бұл əрекеттердің түпкі мақ-
саты – сан миллиардтық бюджеттерді 
бақылау жəне жеке мүдделер үшін пай-
далану.  

– Біз үшін ешкім елімізді дамытып, 
көркейтіп бермейді. Қазақстан өз азамат-
тарымызға, яғни, бізге ғана керек. Біз өз 
мүмкіндігіміз бен күш-қуатымызға арқа 
сүйеуіміз қажет. Сондықтан, ұлт ретінде 
алға басуға не кедергі болса, соның бəрі-

нен арылып, сапалы ұлт болуға тиіспіз. 
Елімізді жаһанға жайылып келе жатқан 
өзгерістерге дайындап, Қазақстанды кез 
келген сын-қатерге төтеп бере алатын қу-
атты мемлекет етуіміз керек. Бұл – менің 
Президент ретіндегі басты миссиям. Бұл 
– тұтас ұлтымызға ортақ маңызды міндет, 
– деді Мемлекет басшысы. 

Қазақстанның 
басты күші

Қасым-Жомарт Кемелұлы «Біздің 
басты күшіміз – адам жəне оның жасам-
паздық əлеуеті» деген қағиданы үнемі 
басшылыққа алатынын атап өтті. Оның 
пікірінше, білімді, еңбекқор жəне мақсат-
шыл азаматтар ғана елді табысқа жеткі-
зеді.  Сонымен қатар, ол Қазақстанда аза-
маттарға туған кезінен бастап өмір бойы 
қолдау көрсететін тиімді мемлекеттік 
жүйе қалыптасқанын айтты.

Мемлекет басшысы адам капиталы-
на салынған инвестиция – мемлекеттің 
ең сенімді əрі дұрыс салымы екенін атап 
өтті. Ол білім-ғылым, медицина, спорт 
жəне креативті индустрия салаларына 
қаржы бөлуді жалғастыратынын, сон-
дай-ақ, азаматтардың өзін жан-жақты да-
мытуына барлық жағдай жасалатынын 
айтты.  Президенттің пікірінше, жекеле-
ген адамдардың табысты əрі бақуатты 
өмір сүруі – нағыз қуатты мемлекеттің 
көрсеткіші.  Сонымен қатар, ол цифрлан-
дыру мен жасанды интеллект, энергетика, 
агроөнеркəсіп секторы жəне адам капита-
лы Қазақстанның жаңа əлемдегі орнықты 
дамуына жол ашатын негізгі факторлар 

болатынын баса айтты.
Президент елдің əлеуетін нығайтып, 

азаматтардың мұң-мұқтажына құлақ аса-
тын жəне ең бастысы, мəселелерді тиімді 
шешетін мемлекет құру қажеттігін атап 
өтті. Ол білім мен инновацияға негіздел-
ген, жоғары технологиялық дамыған эко-
номика қалыптастырудың маңыздылығын 
ерекше айтты. Президенттің пікірінше, 
барлық бастамалар мен реформалар ең 
алдымен азаматтардың игілігі үшін жүзе-
ге асырылады, өйткені адам – мемлекеттің 
басты құндылығы.

– Сіздер Ұлттық Құрылтай аясын-
да көптеген бастама көтеріп, игі істер-
ге ұйытқы болып жүрсіздер. Отаншыл 
азаматтардың арқасында еліміз тұрақты 
дамып келеді. Баршаңызға шынайы ри-
зашылығымды білдіремін. Бүгін біршама 
өзекті мəселелер талқыға түсті. Алдағы 
уақытта да осылай береке-бірлікте бо-
лып, еліміздің болашағы үшін маңызды 
жұмыстарды бірге атқара береміз деп се-
немін! Ораза қабыл болсын! Баршаңызға 
амандық тілеймін! – деп тұжырды сөзін 
Мемлекет басшысы сөзінің соңында. 

Жиында Парламент Мəжілісінің де-
путаты Айдос Сарым, Қостанай авто-
мобиль көлігі колледжінің директоры 
Дмитрий Павленко, Қарағанды облысы 
Қоғамдық кеңесінің мүшесі Бекзат Ал-
тынбеков, Team Qazaqstan жобасының 
жетекшісі Олжас Сүлеймен, құқық қорға-
ушы қайраткер Айгүл Орынбек жəне 
Қолданбалы экономика зерттеулері орта-
лығының ғылыми жетекшісі Жақсыбек 
Құлекеев сөз сөйледі.

«Қарағанды су қоймалары» 
кəсіпорнының негізгі міндеті – 
су шаруашылығы құрылыстарын 
күтіп ұстау, пайдалану, қауіпсізді-
гін қамтамасыз ету саласындағы 
мемлекеттік саясатты іске асыру. 
Одан бөлек, коммуналдық мен-
шіктегі су шаруашылығы объек-
тілерінен су пайдаланушыларға 
су беру де осы кəсіпорынның ті-
келей жауапкершілігінде. 

Кəсіпорын облыстың табиғи 
ресурстар жəне табиғат пайда-
лануды реттеу басқармасына 
қарайды жəне өңірдің комму-
налдық меншігіндегі 60 табиғи 
жəне жасанды су айдындарының 
жай-күйін бақылайды. 

– Кəсіпорын құрылған кезде 
облыстық коммуналдық меншік-
те барлығы 11 су шаруашылығы 
нысаны болған. 2019-2024 жыл-
дар аралығында гидротехника-
лық құрылыстарға паспорттау 
жүргізілді жəне су қоймаларын 
қалалар мен аудандардың ком-
муналдық меншігінен облыстық 
коммуналдық меншікке беру 
есебінен олардың саны алпысқа 
дейін өсті. Егер 2010-2018 жыл-
дары мердігер ұйымдар барлық 
жұмыс түрлерін, оның ішінде, 
ағымдағы жұмыс тарды жүргізсе, 

● ДЕПУТАТ ЖӘНЕ ХАЛЫҚ

Тасқынға тосқауыл: дайындық деңгейі қандай?
Қарағанды облысында депутаттардың Қоршаған ортаны қорғау жөніндегі іс-шаралар жоспа-

рының орындалуына мониторинг жүргізуі – өңірдегі экологиялық мəселелерге деген жоғары жа-
уапкершілікті көрсетеді. Бұл атқарылатын шаралардың тиімділігін бақылау жəне қажет болған 
жағдайда түзетулер енгізу үшін маңызды қадам. Мониторинг іс-шаралардың тиімділігін арттыруға 
жəне өңірдің экологиялық жағдайын жақсартуға ықпал етеді. Халық қалаулылары қарғынға дай-
ындық барысын бақылауда ұстау мақсатында «Қарағанды су қоймалары» коммуналдық мемлекет-
тік кəсіпорнының жұмысымен танысып қайтты. 

Салтанат ІЛИЯШ,
«Ortalyq Qazaqstan»

калық тексерулер мен іздестіру 
жұмыстары, гидротехникалық 
құрылыстарды жөндеу бар. Сон-
дай-ақ «Тихоновка», «Тоғызқұ-
дық», «Жастілек» бөгеттерін 
жəне «Таңатбай», «Саран су қой-
масы» су қоймаларын күрделі 
жөндеу жобалары əзірленіп, тү-
зету енгізілді. 

Осыған орай биыл кəсіпорын 
табиғатты қорғауға арналған 19 
іс-шараны іске асырады. Ол үшін 
қажетті техникалық база, еңбек 
жəне материалдық ресурс жет-
кілікті.

– Мысалы, гидротехника-
лық жұмыстардың көлемін 
анықтау үшін кəсіпорынның ма-
мандары батиметриялық жəне 
топография лық түсірілімдерді 
ұйымдастырады, пикет орында-
ры талқыланады. Негізгі міндет 
геодезиялық жұмыс тар болған-
дықтан, құрылыс-монтаждау жұ-
мыстарын, оның ішінде мердігер 
ұйымдармен іске асыру мəселе-
лері талқыланады. Бізде жоба 
бөлімі бар. Құрылыс-монтаждау 
жұмыстарына арналған жекеле-
ген лицензиялар жобалық қызмет 
пен іздестіру жұмыстарын ғана 
емес, қажетті құрылыс жұмыста-
рын да қатар жасауға мүмкіндік 
береді, – дейді кəсіпорын басшы-
сы. 

Мира Атамалқызының ай-

дар бойынша да су тасқыны ма-
усымына дайындыққа қатысады. 
Су тасқынына қарсы іс-шаралар 
жыл бойы өткізіледі.

– Бүгінде қар мен мұздан 
тазарту, кірме жолдардағы қар-
ды тазарту, автоматты су төгу, 
қабылдау камерасын, бөгеттің 
жотасын тазарту, шлюз-ретте-
гіштер, ысырмалар, су бұру ка-
налы сияқты су өткізу құрылы-
старына техникалық қызмет 
көрсетуде механикаландырылған 
жəне қол жұмыстары жалғасуда, 
– деді Мира Махатчина.

– Қар суының еркін ағып ке-

туі үшін Соқыр өзенінің арнасы 
өсімдіктерден тазартылады. Су 
тас қынына қарсы іс-шараларды 
өткізу шеңберінде жанар-жағар-
май, инертті материалдар, құм 
толтырылған қаптар, арнайы 
техника дайындалады жəне жаб-
дықтар жеткізіледі. Сондай-ақ, 
арнайы штаб құрылған. Диспет-
черлік қызмет жолға қойылған 
жəне облыстық коммуналдық 
меншіктің су шаруашылығы 
нысандарында тəулік бойы ке-
зекшілік ұйымдастырылады. Су 
шаруашылығы нысандарына 
тұрақты түрде мониторинг жүр-

гізіледі. Кəсіпорынның мобильді 
топтары су тасқыны кезеңінде 
жоғары дайындық режимі ен-
гізілген сəттен əр нысан бойынша 
күнделікті мониторинг жүргізеді, 
барлық техника бөлініп, жауап-
тылар бекітілді, – деп түсіндірді 
Мира Махатчина.

Депутаттар облыстық бюд-
жет қаражатына алынған ма-
мандандырылған техникамен 
жəне жабдықтармен танысты. 
Бірнеше жыл бұрын ғана судың 
тереңдігі мен параметрлерін, су 
қоймасының 3D моделін жасай-
тын арнайы «Аpache» маркалы 

құрылғысын алған. Бұл құрылғы 
бірнеше маманның жұмысын 
атқарады. Əрі уақытты да үнем-
дейтін таптырмас құрал. Бас ин-
женер Кенжан Дауылбаев – осы 
құрылғымен жұмыс істейтін ма-
ман. 

– Су бассейндерін гидрология-
лық зерттеуге, су асты бөлігінің 
бедерін зерттеуге таптырмас 
құрылғы. Өзінің автопилот функ-
циясы да бар. Осы құрылғының 
арқасында су тереңдігінің карта-
сын сызып, картографиялық есеп 
жасаймыз. Оның екі жиілік диа-
пазоны бар. Əрі бір метрге дей-
інгі лай шөгінділерді де анықтай 
алады, – деді ол. 

Құрылғының көлемі шағын. 
Тиісті учаскеге жеткізу үшін ав-
токөлік болса жеткілікті. Гидро-
техникалық құрылыстың жанын-
да немесе таяз суларда да жұмыс 
істей береді. Құрастыру əрі жи-
нау жағынан да ешқандай қиын-
дық тудырмайды. 

– Ұшқышсыз катер – бортта 
орнатылған құрылғылар арқылы 
ауқымды зерттеулерге мүмкіндік 
беретін, су айдындарын гидро-
графиялауға арналған оңтайлы 
шешім. Ол гидротехникалық 
қондырғылардың жанында жұ-
мыс істей алады немесе таяз 

суларда қолданылады. Бірден 
бірнеше құрылғылардан ақпарат 
жинау жəне деректерді берудің 
заманауи технологиялары аква-
тория учаскесін зерттеуге уақыт-
ты едəуір қысқартуға мүмкіндік 
береді. Сондай-ақ, су түбінің 
картасын жасайды. Бағдарла-
ма деректерді өңдейді, содан 
кейін «AutoCAD» көмегімен су 
түбінің геологиялық құрылы-
мын сипаттау ға болады, – дейді 
облыс тық мəслихат депутаты Аб-
салям Карин.

Тағы бір құрылғы – OKO-3 
георадар. Ол радиолокациялық 
сызбаның сапасын арттырып 
қана қоймай, жер қойнауын үш 

есе жылдамдықпен зондтау-
ға арналған радиотехникалық 
құрылғы. Дəл осы маркасы жоға-
ры жылдамдықты георадарлары-
ның жаңа нұсқасы екен. Аталған 
мекеме бұл құрылғыны да бірне-
ше жыл бұрын сатып алып, жұ-
мысын жеңілдеткен. 

– Құрылғымен 10 метрге 
дейінгі бөгеттің геологиялық 
құрылымын өлшеуге болады. Əрі 
топырақтың ылғалдылығын да 
осы құрылғы арқылы анықтай-
мыз. Георадар 150 герц жыл-
дамдықпен жұмыс істейді. Зерт-
телетін объектінің геологиялық 
құрылымын сызып, жоғары дəл-
діктегі координата сілтемесін 
жүргізуге таптырмас құрылғы. 
Осындай заманауи құрылғы-
лардың арқасында жұмысымыз 
жеңілдеді. Одан бөлек, арнайы 
дрондар да бар. Дронның көме-
гімен жер бедерінің картасын, 
цифрлық рельеф модельдерімен 
ортофотопландарды жасаймыз, – 
деді Кенжан Дауылбаев.

Депутаттық корпус кəсіпор-
ынның арнайы жабдықты сатып 
алу қажеттілігі туралы ұсыны-
сын мақұлдады. 

Жалпы, жаңа жабдықтармен 
жабдықтауға жəне кəсіпорынның 
тиімді жұмысына жағдай жасауға 
үш жарым жыл қажет болған. 

– Біз Қарағанды су қойма-
лары кəсіпорнында заманауи 
жабдықтар бар екеніне көзімізді 
жеткіздік. Бірақ, бастысы – кадр 
əлеуеті, яғни, мамандар. Осыдан 
біраз жыл бұрын облыстан білік-
ті гидролог табу қиын еді. Қазір 
кəсіпорынға мердігерлер де қа-
жет емес, – деді депутат Абсалям 
Еңбекұлы. 

Бірегей кəсіпорын облыста 
туындайтын проблемалық мəсе-
лелерге үнемі тартылады. Се-
бебі, материалдық-техникалық 
жарақтандыру су айдындарын-
да кешенді іс-шаралар өткізуге 
мүмкіндік береді.

– Техниканы 2019 жылдан са-
тып ала бастадық. Қазір құрғақта 
да, суда да жүре беретін экска-
ватор бар. Ол облыстағы су ай-
дындарын тазалайтын жəне екі 
жарым метр тереңдікте қозғала-
тын жалғыз үлгі. Биыл қосымша 
жабдық сатып алуды жоспарлап 
отырмыз. Одан бөлек, аудандарда 
операторларымыз бар, олардың 
əрқайсысы биыл елдімекендер-
ден алыс орналасқан су айдында-
рын бақылау үшін қарда жүретін 
көліктермен жабдықталған. Жаз-
да мотоциклдер, мотороллерлер 
алуды жоспарлап отырмыз. Ин-
женерлер үшін төрт пикап бар, 
– деді бас инженер-механик Жан-
бота Көкішев. 

Осындай материалдық-тех-
никалық база дер кезінде мони-
торинг жəне қажетті инженерлік 
жұмыстар жүргізуге мүмкіндік 
береді.

– Біз коммуналдық мемле-
кеттік кəсіпорынның қызметі-
не талдау жүргіздік. Табиғатты 
қорғау іс-шараларын іске асыру 
бойынша жоспарланған мақсат-
тарға қол жеткізілгені қуантады. 
Өйткені, бюджеттің атқарылуы 
– қаражаттың бекітілген көлемін 
пайдалана отырып, белгілі бір 
нəтижелерге қол жеткізуді біл-
діреді. Бұл – облыстық бюджетті 
қалыптастыру кезінде ұстанатын 
бюджет жүйесінің басты қағида-
ты, – деді облыстық мəслихат де-
путаты Бейбіт Досжанов. 

Суреттерді түсірген 
Александр МАРЧЕНКО

2019 жылдан барлық жөндеу-қал-
пына келтіру, іздестіру, батиме-
триялық зерттеулер, санитарлық 
іс-шаралар, жобалық-сметалық 
құжаттаманы əзірлеуді ұйымда-
стыру, су шаруашылығы нысан-
дарына техникалық тексеруді 
кəсіпорынның өзі тікелей жүргі-
зеді, – дейді Қарағанды су қой-
малары кəсіпорнының басшысы, 
облыстық мəслихат депутаты 
Мира Махатчина.

Бүгінде мемлекеттік кəсіпо-
рынның балансында Қарағанды, 
Саран, Абай, Ақтоғай, Бұқар жы-
рау, Нұра, Осакаров жəне Шет 
аудандарында су шаруашылығы 
нысандары бар. Аталған нысан-
дардың басты мақсаты – жер үсті 
сулары мен қарғынды реттеу, 
ауыл шаруашылығы алқаптарын 
суару, мал суару, балық өсіру. 
Биыл облыстық коммуналдық 
меншіктің балансына тағы 20-ға 
жуық нысанды қабылдау жоспар-
ланып отыр. 

Облыстық мəслихат сессия-
сының 2021 жылғы 9 желтоқсан-
дағы №129 шешімімен бекітілген 
2022-2024 жылдарға арналған 
қоршаған ортаны қорғау жөнін-
дегі іс-шаралар жоспарына сəй-
кес өткен жылы Қарағанды су 
қоймалары 14 іс-шараны іске 
асыруға жауапты болып бел-
гіленген. Олардың қатарында су 
шаруашылығы нысандарында 
көпфакторлы тексерулер мен қа-
уіпсіздік декларациясы, техни-

туынша, жұмыс аяқталғаннан 
кейін кəсіпорын мамандары, 
яғни, геодезист, геологтар төтен-
ше жағдайлар департаментінің 
өкілдерімен жəне басқа да мүд-
делі ұйымдармен бірлесіп, ны-
сандарға тексеру жүргізеді. Жұ-
мыс нəтижелері тексеріледі жəне 
одан əрі тұрақты тексерулер ұй-
ымдастырылады. 

Техникалық регламентке сəй-
кес кəсіпорын құрылыстардың 
жай-күйін жəне оларды пайда-
лану жағдайларын тұрақты тек-
серіп отырады. Дұрыс пайдалан-
бау немесе апаттық жағдайлар 
кезінде, сондай-ақ, гидротехни-
калық құрылғыларда олардың 
меншік нысанына қарамастан 
ығысулар, деформациялар не-
месе зақымданулар анықталған 
жағдайда кезектен тыс тексеру 
жүргізіледі. Сондай-ақ, комму-
налдық кəсіпорын санитарлық- 
эпидемиологиялық талаптардың 
сақталуына бақылау жүргізеді, 
ол үшін төгінділер, шлюздер 
жəне тағы басқалар тазартылады.

Су тасқыны маусымы 
аяқталғаннан кейін жыл сайын 
барлық су шаруашылығы нысан-
дарының жай-күйін талдау ма-
мыр айынан бастап, сол жерлерге 
бару арқылы комиссиялық түрде 
жүргізілетінін атап өткен жөн.

Депутаттық корпус су тасқы-
нына қарсы іс-шараларға ерекше 
көңіл бөледі. Кəсіпорын облыс 
аумағында жəне басқа да нысан-

Облыстық мəслихат сессиясының 2021 жылғы 9 желтоқ-
сандағы №129 шешімімен бекітілген 2022-2024 жылдарға 
арналған қоршаған ортаны қорғау жөніндегі іс-шаралар 
жоспарына сəйкес өткен жылы Қарағанды су қоймалары 14 
іс-шараны іске асыруға жауапты болып белгіленген. 

Депутаттық корпус су тасқынына қарсы іс-шараларға 
ерекше көңіл бөледі. Кəсіпорын облыс аумағында жəне басқа 
да нысандар бойынша да су тасқыны маусымына дайын-
дыққа қатысады. Су тасқынына қарсы іс-шаралар жыл 
бойы өткізіледі.



ҚОҒАМҚОҒАМ

Бүгінгі таңда міндетті әлеу-
меттік медициналық сақтандыру 
пакетіндегі ең көп сұранысқа ие 
қызметтердің бірі – церебральды 
сал ауруын оңалту. Ең мұндай 
ауруға шалдыққан  балаларды са-
уықтыру мамандандырылған ор-
талықтарда жүргізілсе, нәтижесі 
тез байқалады.

Медициналық сақтандыру 
жүйесі енгізілгенге дейін бала-
ларды оңалту тегін медициналық 
көмек аясында жүзеге асырылды. 
Бірақ, ақша жеткіліксіз болған-
дықтан, қазіргідей көлемде көр-

● МЕДИЦИНАЛЫҚ САҚТАНДЫРУ

Сақтандыру игілігі 
Медициналық сақтандыруға қатысты мәселе Мемлекет бас-

шысының назарынан тыс қалған емес. Былтырғы Жолдауын-
да да «Міндетті әлеуметтік медициналық сақтандыру жүйесінің 
енгізілуі денсаулық сақтау саласына қосымша ресурстар әкеліп, 
жекеменшік медицинаға зор пайдасын тигізді», деп атап өтті. Әрі 
жүйенің кемшін тұстарын да жасырмады. Десе де, салаға құй-
ылған қосымша ресурстар дертіне дауа іздеген қаншама жанға 
септігін тигізуде. Игілікті әсіресе, балалар көруде. 

Жансая ОМАРБЕК,
«Ortalyq Qazaqstan»

өтті. Орталықта реабилитолог-
тар, невропатологтар, логопедтер, 
психологтар мен дефектологтар 
жұмыс істейді. «Қамқорлық» кор-
поративтік қорының қолдауымен 
алынған көптеген медициналық 
құрал-жабдықтар бар, – дейді 
оңалту орталығының басшысы 
Нина Деркач.

Ерекше балалардың ата-анала-
ры оңалту шаралары балалардың 
ауруын жеңіп, толыққанды адам 
болып қалыптасуына мүмкіндік 
екенін айтады. 

– Қызымның аты – Мәриям. 
Ол 3 жаста. Оған церебральды сал 
ауруы диагнозы қойылды. Оңалту 
орталығына алғаш рет 2024 жыл-
дың басында келдік. Алғашқы 
оңалту курсынан кейін нәтиже 
бірден байқалды. Үш айдан кейін 
екінші рет жолдама алдық. Қазір 
үшінші оңалту курсын өтіп жаты-
рмыз. Барлығы тегін. Аяқты ем-
деумен қатар, логопедтер де бала-
мен жұмыс істейді. Қазір аяғына 
нық тұрды. Бұл – біз үшін үлкен 

прогресс, – дейді анасы Светлана 
Сүлейманова.

– Оңалтудың барлық кезеңі 
міндетті әлеуметтік медициналық 
сақтандыру жүйесі арқылы төле-
неді. Жоспарланған медициналық 
көмектің кез келген түрі сияқты 
оңалтудан өту үшін тіркелген 
емханадағы дәрігерге хабарласу 
керек. Содан кейін пациент біз-
ге, реабилитологқа немесе көп 
салалы мамандар тобына кеңес 
алуға жіберіледі. Біз өтініш бе-
рушінің жағдайын зерттейміз, 
жоспарланған оңалтудың қажет-
тілігі мен тиімділігін бағалаймыз. 
Сондай-ақ, бастапқы оңалту диа-
гнозын анықтап, қалпына келтіру 
жоспарын белгілейміз, – деп атап 
өтті Нина Деркач.

Алдағы уақытта да міндетті 
медициналық сақтандыру жүйесі 
арқылы оңалтудың оң нәтижесін 
көрген науқастар қатары көбейме-
се, азаймайды. 

Сурет МӘМС қорынан

сетілмегені рас. 
2020 жылдан бастап, міндетті 

әлеуметтік медициналық сақтан-
дыру аясында оңалту және қал-
пына келтіру көмегі кең көлемде 
көрсетіліп келеді. Бұл балаларға 
стандарттарға сәйкес оңалтудың 
толық кешенін алуға мүмкіндік 
ашты. 

Жыл сайынғы қаржыландыру 
көлемінің өсуі облыста жаңа оңал-
ту орталықтарының, бөлімшелер 
мен медициналық ұйымдарда 
оңалту кабинеттерінің ашылуы-
на серпін берді. Соның бірігейі – 
2023 жылы көпсалалы облыстық 
балалар клиникалық ауруханада 
ашылған үш жасқа дейінгі бала-

ларға арналған заманауи оңалту 
орталығы. Онда церебральды сал 
ауруына, сондай-ақ, инсульттан 
кейінгі ақаулары, бұлшықет дис-
трофиясы және орталық жүйке 
жүйесінің басқа да зақымдануы 
бар балаларға арналған оңалтудың 

үшінші кезеңі жүзеге асырылады.
– Былтыр біз 3 пен 18 жас 

аралығындағы балаларға ар-
налған екінші оңалту орталығын 
аштық. Өткен жылдың өзінде ор-
талықта МӘМС жүйесі аясында 
1 300-ден астам бала оңалтудан 

Адам өмірінен асқан байлық жоқ
Мемлекет басшысы Қасым-Жомарт Тоқаев халыққа арнаған Жолдауында 

«Еліміздің басты құндылығы – адам. Бұл – айқын нәрсе. Ұлт саулығы жақсы 
болса ғана, қоғам орнықты дамиды» деп атап өткені белгілі. Шындығында да, 
қазақстандықтардың денсаулығын жақсарту – мемлекеттік саясатының ба-
сым бағыттарының бірі», – деп атап өтті. Денсаулық сақтау саласын діттегені 
де осы – адам өмірін сақтап қалу. Бұл, әсіресе, жүрек-қан тамырлары аурулары 
кезіндегі – басты қағида. Инсульт алған адамның өмірін ажалдан арашалап 
қалу үшін кәсібилік пен шеберлік әрі жеделдік қажет. 

Елде 140-қа жуық этнос өкілі тату-тәт-
ті өмір сүріп жатыр. Елдегі бейбітшілік 
пен тұрақтылықтың орнығуына осы этнос 
өкілдерінің қосқан үлесі де бір төбе. Осы 
конференцияда ынтымақ-бірлікті сақтау 
жолындағы қағидаларды, тұжырымда-
маларды түйіндеп, 30 жылдың ішіндегі 
жетістіктері талқыланды. 

– Қоғамдағы әлеуметтік әділеттілік кез 
келген мемлекеттің басты міндеті. Мем-
лекет басшысы өз Жолдауында «Әділетті 
Қазақстан құрылып жатыр. Мұның бәрі 
ең алдымен халықтың қалауымен жаса-
луда. Сондықтан, біз алған бетімізден 
қайтпаймыз. Бағытымыздан таймаймыз. 
Бүгінде алға қойған жоспарымызды пы-
сықтап, мақсатымызды айқындаймыз» 
деп атап өткен болатын. Егер этносара-
лық келісім, нығайту мәселелерін әлеу-
меттік әділеттілік ретінде қарастырсақ, 
елімізде бірегей институт жұмыс істей-
ді. Ол – Қазақстан халқы Ассамблеясы. 
Қазіргі уақытта Ассамблея ел бірлігінің, 
татулығының басты факторына айналды. 
Қазіргі таңда түрлі бастаманың, қайы-
рымдылық шараларының басы-қасында 
жүр. Көпке үлгі – «Жүректен – жүрекке» 
акциясын атамауға болмайды. Былтыр та-
сқын судан жапа шеккен өңірлерге ҚХА 
мүшелері 60 млн теңгеге жуық қаржы 
жинап, 128 тонна гуманитарлық көмек 
жөнелтті. Және сол сияқты басқа да ак-
циялары жетерлік, – деп атап өтті Нұрлан 
Рахметуллаұлы. 

Сонымен қатар, Ресей, Болгария және 
басқа елдердегі жетекші университеттер-
ден ғалымдар қатысты. Олар этносара-
лық келісімнің әлеуметтік, экономикалық 
және саяси құқықтық негіздерін баянда-
ды. Әрі халықаралық ынтымақтастықты 
дамыту және әлеуметтік саясат саласын-
да мамандарды даярлау мәселесі де пы-
сықталды.

Татулықты ту еткен
Биыл Қазақстан халқы Ассамблеясының 

құрылғанына 30 жыл толуына байланысты түр-
лі іс-шаралар өткізілуде. Күні кеше Қазтұтыну-
одағы Қарағанды университетінде халықара-
лық ғылыми-тәжірибелік конференция өтті. 
Оған бірнеше елдің ғалымдары мен қоғам қай-
раткерлері, этномәдени бірлестік өкілдері шақы-
рылды. Пленарлық отырыстың ашылу салта-
натына Парламент Мәжілісінің депутаты Еркін 
Әбіл мен облыстық ішкі саясат басқармасының 
басшысы Нұрлан Бикенов арнайы қатысты.

Ербол ЕРБОЛАТ,
«Ortalyq Qazaqstan»

– Осыншама жыл ішінде талай 
жұмыстар атқарылды. Ғалымдармен 
тығыз қарым-қатынас орнатып келеді. 
30 жылда атқарылған жұмыстар көп. 
Ғалымдармен де тығыз байланыс ор-
наттық. Әлбетте, қазіргі таңда бізге 
ғылымның берері көп. Осы пленарлық 
отырыста талқылаған мәселелер бой-
ынша алда әлі атқарылатын жұмыстар 
бар, – деді облыстық Қазақстан халқы 
Ассамблеясы төрағасының орынбаса-
ры Вилен Молотов-Лучанский.

М.Әуезов атындағы Оңтүстік Қа-
зақстан университетінің  Тұлға дамыту 
және ҚХА орталығының басшысы, та-
рих ғылымдарының кандидаты Гүлнар 
Жанысбекова қазақ жеріне келіп қоныс 
тепкен сан алуан ұлттар мен ұлыстар 
Қазақстанның дараэтностық сипатын 
көпұлттылыққа айналдыру үшін ғана 
келмегендігін айтады. 

–  Оның негізгі себептерінің алғаш-
қысы және бастысы – мәжбүрлі түрде 
қоныс аудару болса, оның алғашқы 
толқыны крепостной орыс шаруалары-
ның қазақ жеріне қарай үдере көшуінен 
бастау алғандығы тарих оқулықтарына 
енгізілген ақиқат. Осы кезеңнен бастап, 
Қазақстанда құрылған облыстардағы 
халықтың этностық құрамы әртүрлі 
болып қалыптаса бастады. Үрдіске қа-
рамай бүгінгі таңда  Қазақстан халқы 
деген біртұтас елдің бөлшектері – түрлі 
этнос өкілдерінің саны өте мол екенді-
гін білеміз. Қазақ ұлтының қонақжай, 
достық мінезінің қандай екенін осы-
дан-ақ аңғаруымызға болады. Бүгінде 
сол ұлттармен арадағы қарым-қатынас 
үлкен дербес институттық формаға ие 
болған. Біз бұны Біріккен Ұлттар Ұй-
ымы дейміз. Ал, Қазақстан халқы Ас-
самблеясы – осы концепцияның негізгі 
құрылымы, – деді Гүлнар Әмірбайқы-
зы.

Суретті түсірген автор

Қауіп қайдан демеңіз
Қазақстан Республикасында арнайы 

инсульт қызметі бар. Оның міндеті – 
инсульттан болатын өлімді азайту және 
оның алдын алу. Жүрек-қан тамырлары 
аурулары ел бойынша өлім-жітім мен 
мүгедектіктің басты себебі болып қала 
береді. Денсаулық сақтау министрлігінің 
мәліметінше, жыл сайын елімізде 40 
мыңнан астам инсульт тіркеледі. Оның 
үштен бірі осы дерт салдарынан көз жұ-
мады. Десе де, адамдардың көпшілігі 
инсульттың кез келген жаста және кез 
келген жерде болуы мүмкін екенін қа-
перге алмайды. 

Аймақта инсульт алған адамды қа-
былдайтын екі медициналық мекеме бар. 
Бірі – Х.Мақажанов атындағы көпсала-
лы аурухананың инсульт орталығы, екін-
шісі – №2 көпсалалы аурухананың (кар-
диоорталық) былтыр ашылған «Ақжан» 
клиникасы. 

– Инсульт кезінде науқастың тез жет-
кізілуі маңызды. Содан кейін уақытылы 
диагноз қойып, инсульттың қандай түрі 
екенін анықтау қажет. Бізде ондай на-
уқасты толығымен диагностикадан өт-
кізетін, дереу ота жасайтын заманауи 
аппараттардың бәрі бар, – дейді Х.Мақа-
жанов атындағы көпсалалы аурухана-
ның инсульт бөлімшесінің меңгерушісі 
Ниязбек Ерниязов. 

Инсультті медицинада ишемиялық 
және геморрагиялық инсульт деп бөледі. 
Ишемиялық инсульттің негізінде жеткі-
зу тамырларының бірі арқылы миға қан 
ағымының күрт тоқтауы жатыр. Мұның 
себебі қан ағымының саңылауын бітеп 
тастайтын тромб (қанның ұюы, майлы 
заттектерден түзілетін түйін). Геморраги-
ялық инсульт – бас миы тамырының жа-
рылуы кезінде қойылатын диагноз. Түр-
леріне қатысты ем де бөлек жасалады. 

– Неғұрлым жылдам жасау керек 
отаны. Орталықта эндовоскулярлық, 
яғни, тамырішілік ота түрлері жасала-
ды көбінесе. Бұл – дәрігерлер үшін де, 
науқас үшін де анағұрлым жеңіл әдіс. 
Дегенмен, ашық ота жасау қажеттігі 
де туындайды. Ол кезде бас сүйекке 
трепанация жасалады. Бұл науқастың 
тамырларының жағдайы ота жасауға 
келмейтін кезде қолданылады. Шап та-
мырлары арқылы отаның 80%-ы, білек 
тамырлары арқылы 20%-ы жасалады. 
Эндовоскулярлық әдіспен күніне 5-6, 
ашық әдіспен 3-4 ота жасаймыз. Жалпы, 
жылына, біздің орталық арқылы 2 мың 
науқас өтеді. Оның 30%-ына ота жасала-
ды, – дейді Ниязбек Байжанұлы. 

Оның айтуынша, инсульт өз бетінше 
туындамайды. Жүрек аурулары, қан қы-
сымы, қант диабеті сынды аурулардың 
асқынуы инсультке алып келеді. 

– Адамның жасы да қауіп факторы 
болып табылады, – дейді Ниязбек Ер-
ниязов. – 40 жастан асқан адамдарда 

Жансая ОМАРБЕК,
«Ortalyq Qazaqstan»

инсульт қаупі бірнеше есе артады. Себебі, 
адамдарда осы жастан кейін созылмалы 
патологиялар асқынады. Артериялық ги-
пертония, қант диабеті, қан тамырлары-
ның зақымдалуына ықпал ететін жүрек 
аурулары, холестерин түйіншектері. Қазір 
инсульт 30-дағы жастарда да кездесіп жа-
тыр. Жас адам инсульт алғанда «әлі жас 
қой, бұл жағдай қалай болды?» деп жа-
тады көпшілік. Біз науқастың жағдайын 
анықтап, анамнез жинай бастаған кезде 
оның түннің бір уағына дейін ұйықта-
майтыны, құрамы химикат тағамдарды 
тұтынып, дұрыс тынықпай жүре беретіні 
белгілі болып жатады. Қазір жастардың 
барлығы дерлік сондай өмір салтын ұста-
нады. 

Жауапкершілік жүгі 
жеңіл емес 

Яғни, көп жағдайда инсультке болсын, 
жалпы, кез келген ауруға адамның күн-
делікті өмір салты себеп. 

– «Бұл ауру біздің тұқымда бар», «Со-
лай болайын деп тұр өзі» деген сияқты 
түсінік біздің қоғамды құртады. Бізге 
тілі күрмеліп, қол-аяғы жансызданып ин-
сульттен құлаған кезінде ғана жеткізіледі. 
Оның алдында өз-өздерін күтпейді, дұрыс 
тамақтанып, саламатты өмір салтын 
ұстанбайды. Инсульт 80% жағдайда мү-
гедектікке алып келеді, 30-40% жағдайда 
– науқастың өліміне себеп. Сол сәтте на-
уқастың кейінгі өмірі қалай болады, аяққа 
тұрып кетеді ме немесе оңалады ма деп 
ойланбаймыз, бізге бастысы – адамның 
өмірін сақтап қалу. Ал, адамның инсульт-
тен кейін айығып, қалыпты өмірге ора-
луы ең алдымен өзіне байланысты. Ша-
уып жүрген адам мұндай халге түскеніне 
көндіге алмайды немесе жақындарынан 
тиісті дәрежеде қолдау болмайды. Адам 
мұндайда психологиялық күйзеліске 

түседі. Оңалту процесі негізінде ауру-
ханадан шыққаннан кейін емес, науқас 
инсульт алған бетте басталуы керек. Се-
бебі, дерт мидың функцияларын бұзады. 
Инсульт орны қалпына келмейді, отадан 
кейін де бос кеңістік болып қалады. Ол 
жердегі жүйке талшықтарының  атқа-
ратын қызметін жанындағы жасушалар 
өз «міндетіне» алады. Бірақ, ол – ұзақ 
процесс. Біз науқасты «100% айығады, 
бұрынғы қалпына келеді» деп ешқашан 
айта алмаймыз, – дейді дәрігер. 

Көп жағдайда дерттен айығуға құл-
шыныс пен ерік-жігер адамның өзінде бо-
луы керек. Кейде психологтың да көмегі 
ұсынылады.   

Қан қысымын бақылау, семіздікпен 
күресу, темекі шегу секілді зиянды әдет-
терден бас тарту, дұрыс өмір салтын 
сақтау – әр адамның қолында тұрған әре-
кеттер. Онсыз да күнделікті стресс ин-
сульт қаупін арттырып жатыр. Денсаулық 
сақтау министрлігі инсульт және басқа да 
ми тамырлары ауруларының алдын алу 
үшін 50 жастан асқан ер адамдарға жаңа 
скрининг енгізді. Себебі, инсульт әйел-
дерге қарағанда ер адамдар арасында жиі 
кездеседі. Науқастардың 53%-ы – ерлер. 
Ауруды ерте анықтауды бұл да бір амалы. 

Дерек бойынша инсульт алған на-
уқастардың 5 мыңы алғашқы он күннің 
ішінде қайтыс болады екен. Ең жоғары 
қауіп  40 пен 60 жас арасында. Одан кей-
ін 61 мен 70 арасындағы адамдар қатер 
тобында. 28% жағдайда 70-тен асқандар 
инсульт алады. 16-40 жас аралығындағы 
науқастар 4%-ды құрайды.

Тілдің күрмелуі, бір жақ беттің қиса-
юы, бір жақ аяқ-қолдың салдануы – ин-
сульттің басты белгілері. Мұндай кездегі 
бірінші амал – медициналық көмекке жү-
гіну.

Сурет кейіпкердің мұрағатынан



«Агроөнеркәсіп кешені экономика-
дағы басты қозғаушы күштің біріне айна-
луға тиіс. Бизнес те, мемлекет те осыған 
мүдделі. Бұл, ең алдымен, азықтүлік қа-
уіпсіздігін қамтамасыз ету тұрғысынан 
маңызды. Ауылдағы ағайынның тұрмысы 
да осы салаға тікелей байланысты», – деді 
Президент Қасым-Жомарт Тоқаев. Прези-
дент Қасым-Жомарт Тоқаевтың бұл мәлім-
демесі агроөнеркәсіп кешенінің стратегия-
лық маңыздылығын айқындайды. 

Ауыл шаруашылығы – тек экономи-
каның емес, әлеуметтік тұрақтылықтың 
да негізі. Азықтүлік қауіпсіздігі мен 
ауылдағы халықтың әл-ауқаты осы сала-
ның дамуына тікелей байланысты.  Осы 
орайдағы облыстың жарқын жетістіктері 
– аграрлық секторды қолдаудың және за-
манауи технологияларды енгізудің нақты 
нәтижесі. Мемлекет пен бизнестің мүдде-
лері тоғысқан жерде өнімділік артып, ел 
экономикасының өсіміне серпін беріледі. 
Алдағы егіс науқанына қойылған мін-
деттер – осы даму жолындағы маңызды 
қадам. Жауапкершілік пен жаңа тәсілдер 
арқылы ауыл шаруашылығы шыңдала 
түседі, демек, ауылдағы ағайынның да 
тұрмысы жақсарады.

Облыс әкімі Ермағанбет Бөлекпаев 
егіс науқанын оңтайлы агротехникалық 
мерзімде өткізу қажеттігін атап өтті. Ай-
мақ басшысы тұқымдарды тексеру, ми-
нералды тыңайтқыштарды сатып алу 
және жеңілдікті дизель отынын жеткізу 
бойынша уақытылы рәсімдер жүргізу-

Егіс алқабы ұлғайса, өнім арта ма?
Мемлекет басшысы Қасым-Жо-

март Тоқаев «Әділетті Қазақстан: 
заң мен тәртіп, экономикалық 
өсім, қоғамдық оптимизм» атты 
Қазақстан халқына Жолдауында 
«Жер – ауыл шаруашылығы сала-
сына инвестиция тартудың басты 
кепілі» деді. Облыста көктемгі дала 
жұмыстарына дайындық әл-әзір ой-
дағыдай жүріп жатыр. Бүгінде ауыл 
шаруашылығы кәсіпорындары 
қажетті техниканы дайындайды, 
тұқым себеді, әрмен қарай тыңайт-
қыш сатып алумен айналысады. 
Биыл жаздық егіс 1,2 млн гектар 
алқапқа жоспарланған. Жердің көп 
бөлігі дәнді дақылдарға бөлінбек. 

Ерқанат КЕҢЕСБЕКҰЛЫ,
«Ortalyq Qazaqstan»

ді тапсырды. «Сарыарқа» ӘКК, ауыл 
шаруашылығы басқармасымен және ау-
дан әкімдіктерімен бірлесіп, картоп пен 
көкөністің тұрақты қорын құру үшін 
ауыл шаруашылығы кәсіпорындарымен 
форвардтық келісімшарттар мәселесін 
пысықтауы қажет.

Өз кезегінде облыс әкімінің орынбаса-
ры Бауыржан Асанов былтыр облыстың 
ауыл шаруашылығында соңғы 13 жыл-
да алғаш рет рекордтық дәнді дақылдар 
өнімі алынғанын қаперге салды. 

– Егіс науқанының басында қалып-
тасқан қиын ауа райына қарамастан, 
қажырлы еңбектің, мемлекеттік қолдау 
шараларының және қарқынды технология-
ларды қолданудың арқасында облысымыз-
дың шаруашылықтары 1,3 млн тоннадан 
астам астық жинады. Бұл көрсеткіштерге 
қарқынды технологияларды қолдану есебі-
нен қол жеткізілді. Минералды тыңайт-
қыштарды енгізу алаңы 136 мың гектарға 
ұлғайтылды, – деп атап өтті спикер. 

Иә, ауыл шаруашылығын – тұрақ-
тылық пен табыстың діңгегі дейтін бол-
сақ, өңір диқандарының қажырлы еңбе-
гі мен озық технологияларды игеруі өз 
жемісін беріп, аймақ рекордтық өнімге қол 
жеткізді. Бұл – бір сәттік жетістік емес, 

жүйелі жұмыстың, сарабдал жоспарлау-
дың және мемлекеттік қолдаудың нәти-
жесі. Алдағы егіс науқаны да дәл осындай 
жауапкершілікпен атқарылса, ауыл шару-
ашылығы саласы жаңа белестерді бағын-
дырып, азықтүлік  қауіпсіздігін нығайтуға 
өз үлесін қоспақ. Еңбек пен инновация 
үйлесім тапқан жерде өрлеу бар.

Облыстық ауыл шаруашылығы бас-
қармасының басшысы Саят Мусин егіс 
науқанына дайындық туралы мәлім етті.

– Биыл егіс алқабы 100,3 мың гектарға 
ұлғайтылып, 1 млн 188,6 мың гектарды 
құрайды. Дәнді дақылдар 956,9 мың гек-
тар алқапқа егіледі. Бұл ретте бидай егісі 
10,8 мың гектарға төмендеп, 756,1 мың 
гектарды құрайды, – деп хабарлады ол.

Әртараптандыру аясында майлы 
және жем-шөп дақылдарының алқапта-
ры ұлғайтылады. Сондай-ақ, картоп 12,3 
мың гектарға және көкөніс 1 мың гектарға 
көбірек егіледі. Міндет – өнімділікті және 
өнім сапасын арттыру. Сондықтан, сапалы 
тұқымдар мен минералды тыңайтқыштар-
ды пайдалану ерекше назарда. Осы ретте  
суармалы жерлерді ұлғайту жұмыстары 
да жалғасын таппақ. Егіс науқанына 10,5 
мың трактор, 229 егіс кешені, 4,4 мыңнан 
астам тұқым сепкіш және 9,7 мың бірлік 

өзге де техника жұмылдырылады. Негізгі 
бөлігі дайын.

Ал, алқаптарда ылғалды сақтау үшін 
қар ұстау амалдары жүргізіледі. Ауыл ша-
руашылығы тауарларын өндірушілерден 
арзандатылған дизель отынына өтінімдер 
қабылданады. Тұқым шаруашылығын 
дамытуға субсидиялар, пестицидтердің, 
тыңайтқыштардың құны және су жеткізу 
бойынша шығындар түрінде мемлекеттік 
қолдау көзделген. Егіс науқанына дай-
ындық үшін қаражат қажет екендігі аян. 
Жеңілдікті несиелер «Кең дала» және 
«Кең дала – 2» бағдарламалары бойынша 
беріледі.

Алдағы егіс маусымының қарбаласы 
басталып кеткенімен, диқандардың басты 
мақсаты – уақытты тиімді пайдаланып, 
мейлінше мол өнім алу. Қажетті техника 
әзір, тұқым мен тыңайтқыш жеткілікті, 
мемлекеттен субсидия мен жеңілдетіл-
ген несие қарастырылған. Жауын-шашын 
мөлшері қолайлы болса, алқаптардан 
алынатын өнім көлемі артып, азықтүлік  
қауіпсіздігіне оң әсер етеді. Дегенмен, 
барлық күш-жігерді дұрыс ұйымдасты-
рып, агротехникалық талаптарды сақтау 
– шешуші фактор.

– Қазір көптеген елдер ішкі нарықты 
қорғау шараларын белсенді қолданады. 
Дамыған мемлекеттердің өзі протекцио-
нистік өнеркәсіп саясатына көшті. Дүние-
жүзілік сауда ұйымының бағалауынша, 
біздің елдегі ішкі нарықты қорғау деңгейі 
төмен, небәрі 128 тарифтік емес шара. 
Сондықтан біз сауда-саттық саясатында 
жаңа әрі батыл қадам жасауымыз керек. 
Мемлекет отандық өнім өндірушілерді 
қорғауға міндетті. Бұл – біздің экономика-
мыз өзгелер үшін жабық деген сөз емес. 
Экономикамыз басқа елдерге әрдайым 
ашық болуға тиіс. Бірақ ұлттық бизнестің 
мүддесін қорғау керек, – деді Қасым-Жо-
март Тоқаев өз Жолдауында.

Отандық өнімнің тарихи тұрғыдағы 
үздік брендтерінің бірі болған «Қараған-
ды кәмпиттері» фабрикасының ендігі 
тағдыры қандай болмақ? Облыс әкімі 

«Қарағанды кәмпиттері» 
қайта оралады

Мемлекет басшысы Қасым-Жо-
март Тоқаев «Мемлекет отандық 
өнімді қорғауы қажет» деді Қа-
зақстан халқына Жолдауында.  Со-
нымен бірге, Президент тапсыр-
масымен экономикаға салынған 
тікелей инвестиция көлемін азайт-
пау міндет етіп алынды. Кей  әкім-
дер мен министрлердің инвестор 
тартуда  атсалыспайтыны да 
сыналған. Сондықтан да,  Үкіметке 
инвестор тартуды реттеу ісін жүкте-
ген  Мемлекет басшысы. Қазір бұл 
бағытта жұмыстар жүріп жатқаны 
мәлім. Ал, Қарағанды аймағы ин-
весторлармен жұмыста Президент 
айтқан «дәл осы жерде және дәл 
қазір» қағидасына сүйенеді. «Жа-
сыл дәліз» қағидасы да назарда. 

Осының негізінде Аустрия, Шве-
цария компаниялары аты мәшһүр 
«Қарағанды кәмпиттері» кондитер-
лік фабрикасына акционер болады 
деген жоспар бар. Яғни, фабриканы 
жақын уақытта қайта іске қосу көз-
делуде. Бұл үшін 200 миллион дол-
лардан астам инвестиция қажет.

Ерқанат КЕҢЕСБЕКҰЛЫ,
«Ortalyq Qazaqstan»

Ермағанбет Бөлекпаев өңір журнали-
стерімен кездесуінде 10 жыл бұрын жа-
былған кондитерлік фабриканың қайта 
іске қосылатынын хабарлады. Оның ай-
туынша, фабрика толықтай жаңадан са-
лынбақ.

– Біз акционерлермен сөйлестік. Бү-
гінде қаланың Пришахтинск деп аталатын 
бөлігінде 20 гектардан астам жерді бел-
гілеуді көздеп отырмыз. Бір айдың ішін-
де бұл мәселелерді шешеміз. Осылайша 
қаланың ірі жобаларының бірі болмақ. 
Акционердің жеке қаражаты мен несиелік 
қаражат салынады, – деп хабарлады об-
лыс әкімі.

Жобаның жалпы құны шамамен 200 
миллион АҚШ долларын құрайды. Фа-
брика ғимараты қайта салынып, өндіріс 
заманауи технологиялармен жабдықтала-
ды. Оған Аустрия мен Швейцария компа-

нияларының қатысуы жоспарлануда.
Акционерлер экспортқа ерекше көңіл 

бөлмек. Негізгі өнімдерді Біріккен Араб 
Әмірліктеріне жеткізу жоспарланып отыр.

Бұған дейін қазақстандық компания-
лардың шоколад пен кондитерлік өнім-
дерге сұраныстың 47,2%-ын қамтамасыз 
еткені хабарланған еді. Аталған жоталы 
жоба Қарағандының өндірістік әлеуетін 
жаңа деңгейге көтеріп қана қоймай, өңір 
экономикасына тың серпін бермек. За-
манауи технологиялармен жабдықталған 
фабрика ішкі нарықты сапалы өнім-
мен қамтып, қазақстандық кондитерлік 
брендтің шетелге танылуына ықпал етеді. 
Экспорттық бағыттың кеңеюі отандық 
өнімнің бәсекеге қабілеттілігін арттырып, 
еліміздің азықтүлік өнеркәсібінде маңыз-
ды орын алуына жол ашпақ. Осылайша, 
қайта жаңғырған «Қарағанды кәмпит-

тері» фабрикасы «тәтті» дәстүрді сақтап 
қана қоймай, оны жаңа деңгейге көтеруді 
көздейді.

Бұл берекелі бастама – ұлттық өн-
дірісті қолдап, ел экономикасын нығайту 
жолындағы маңызды қадам. «Қарағанды 
кәмпиттері» фабрикасының қайта жанда-
нуы – тек тәтті өнімдер өндірісінің ғана 
емес, мыңдаған жұмыс орнының қайта 
ашылуы, жергілікті кәсіпкерліктің дамуы, 
өңірлік экономиканың жандана түсуі де-
ген сөз. Президент Қасым-Жомарт Тоқаев 
атап өткендей, отандық өндірісті қорғау – 
жаһандану дәуірінде экономикалық тәуел-
сіздікті сақтаудың кепілі. Ұлттық брендті 
жандандырып, отандық өнімді тұтынуды 
арттыру – елдің болашағына салынған ин-
вестиция. Бұл тек бір кәсіпорынның емес, 
Қазақстанның өндірістік әлеуетінің қайта 
өрлеуінің айшықты нышаны болмақ. 

Мамандар Нұра өзенінде, Бұқар жы-
рау ауданы Жастілек ауылының маңын-
дағы Өткелсіз өзенінің 1800 шаршы 
метр аумағындағы мұздарды жарды. 
Сонымен қатар, Ғ.Мұстафин кентіндегі 
өзеннің мұзы да бұрғыланды.

– Өңірдегі Самарқанд, Ынтымақ 
және Шерубай-Нұра сынды ірі су 
қоймаларынан секундына көлемі 10-
15 текше метрге дейін су жіберіледі. 
Осындай жұмыстардың нәтижесінде су 
деңгейінің күрт көтерілу қаупі төмен-
дейді. Жақын маңдағы елдімекендерді 
су басу қаупі азаяды. Өңірде жағдай 
тәулік бойы бақыланада. Қажетті ша-
ралар жүргізіліп жатыр, – деді департа-
мент мамандары. 

Сурет департаменттің 
баспасөз қызметінен

● САҚТАНСАҢ, САҚТАЙДЫ 

Мұз жару
басталды

Ғарыш мониторингінің дерегіне 
көз жүгіртсек, облыс аумағының 
75%-ын қар басқан. Ал, еріген қар 
суы өзен арналарына құйылады. 
Бүгінде төтенше жағдайлар депар-
таментінің қызметкерлері өзен ар-
наларында мұз жару жұмыстарын 
бастап кетті. 

Ербол ЕРБОЛАТ,
«Ortalyq Qazaqstan»

Атап айтсақ, жаңа ережелер бой-
ынша көлік терезесінен басын шығару, 
есігін қозғалыс кезінде ашу немесе жүк-
салғышта отыру – 10 АЕК (шамамен 40 
мың теңге) деп белгіленді. 

Бұл – жүргізушілер мен жолаушы-
ларға ортақ талап. Мүмкіндігі шектеулі 
жүргізушілердің қарама-қарсы жолаққа 
шығуы – 30 АЕК (шамамен 118 мың 
теңге). Теміржол өткелінен өту ереже-
сін бұзғанда төлейтін айыппұл көлемі 
10 АЕК-тен 20 АЕК-ке дейін өскен.

Жедел жәрдем, полиция көлігіне 
жол бермегенде төленетін айыппұл үш 
есеге, яғни, 7 АЕК-тен 20 АЕК-ке дейін 
өсті. Екінші рет қайталанса – 40 АЕК.

Бұған дейін жол-көлік оқиғасына 
(ЖКО) себепші болып, қарама-қарсы 
жолаққа шыққан жүргізушілер 6 айға 
көлік жүргізу құқығынан айырылса, 
енді бұл жаза 9 айға созылған.

Ал, жеңілдетілген жазалар санатын-
да, жол-көлік оқиғасында ешкім зардап 
шекпесе, бұрын 6 айға жүргізуші куәлі-
гінен айырылса, қазір 20 АЕК (78 мың 
теңге) көлемінде айыппұл салынбақ. 
Тұрақтың ақысы төленбегенде салына-
тын айыппұл 3 АЕК-тен 1 АЕК-ке дейін 
төмендетілді. Бұл өзгерістер жол қа-
уіпсіздігін арттыруға бағытталған.

Өз тілшімізден

Сурет ашық дереккөзден

● РЕСМИ

Өзгерістер
күшіне енді 

Елімізде Әкімшілік құқық бұ-
зушылық туралы кодекске енгізіл-
ген өзгерістер 13 наурыздан күшіне 
енді. Кейбір жол қозғалысы ереже-
лерін бұзғаны үшін айыппұл өссе, 
кейбірінде керісінше жеңілдетілген. 

Келген жастардың ішінде осы мақала 
авторы, Алматыдан В.Ленин атындағы Қа-
зақ политехникалық институтынан Нұралы 
Бектұрғанов, Ресейдің Пермь политехни-
калық институтынан Жақсылық Сарқұлов, 
Павлодар алюминий зауытынан Тұрабай 
Оралов, Шымкенттегі Қазақ химия-техно-
логия институтынан Жамбай Əбілдаев бар 
еді.

Евней Арыстанұлы өзінің дəстүрлі 
əдетімен келген əр жас маманмен жеке кез-
десу өткізіп, оларды оқу бітірген маман-
дықтарына байланысты жұмысқа орнала-
стырды.

Нұралы екеуміз жəне Тұрабай ағамызды 
техника ғылымдарының кандидаты Вита-
лий Малышев (қазір техника ғылымдары-
ның докторы, профессор, ҚР Мемлекеттік 
сыйлығының лауреаты) басқаратын сирек 
жəне шашыраңқы элементтер химиясы 
зертханасына, Жақсылық Хамзаұлын тех-
ника ғылымдарының кандидаты Мөңке 
Қазов (кейіннен техника ғылымдарының 
докторы) басқаратын фосфорлық қосылы-
стардың химиясы мен технологиясы зерт-
ханасына, Жамбай Қалауұлын техника 
ғылымдарының кандидаты Аркадий Сə-
дуақасов басқаратын силикаттардың фи-
зика-химиясы зертханасына аға лаборант, 
инженер қызметтеріне орналастырды.

Евней Арыстанұлы – энциклопедиялық 
білімді ғалым. Ол түсті жəне қара метал-
лургияны, байыту, бейорганикалық, физи-
калық химия, көмірхимиясы жəне басқа да 
салаларды терең меңгерген. Олардың проб-
лемаларын шешу жолдарын талқылап, жиі 
семинарлар өткізетін.

Оның шəкірттері өздерінің ғылыми ба-
яндамаларын КСРО-ның ең жоғары оқу 
орындары мен ғылыми-зерттеу институтта-
рында ұстазы ұялмайтын дəрежеде баяндап, 
жоғары бағаға ие болатын. Бұл оның шəкірт-
теріне берген ақыл-кеңестерінің ықпалының 
арқасында болды десек, артық болмайды.

● ЕВНЕЙ БӨКЕТОВТІҢ ТУҒАНЫНА – 100 ЖЫЛ

Аты да, хаты да ұмытылмас ардақты ұстаз
1971 жылдың жазында бес-алты жас Қарағандыдағы Қазақ КСР Химия -

-металлургия институтына жан-жақтан оқу бітіріп, жұмысқа орналасуға кел-
дік. Кейбіріміз жоғары оқу орындарының арнайы жолдамасымен, бірқата-
рымыз еркін дипломмен жəне өндіріс орындарынан келгенбіз. Ол кезде ХМИ 
директоры, көрнекті ғалым, КСРО Мемлекеттік сыйлығының лауреаты, Қа-
зақ КСР Ғылым академиясының мүше-корреспонденті (1975 жылдан Қазақ 
КСР ҒА академигі), техника ғылымдарының докторы, профессор Евней Арыс-
танұлы Бөкетов болатын.

1974 жылдың шілде айы болатын. Мен 
ол кезде Химия-металлургия институтында 
гидрометаллургия зертханасында аға ин-
женер болып қызмет етіп, осының алдын-
да ғана аспирантураның сырттай бөліміне 
оқуға түскенмін. Бір күні мені осы зертха-
наның меңгерушісі техника ғылымдарының 
кандидаты (қазір техника ғылымдарының 
докторы, профессор, ҚР Мемлекеттік сый-
лығының иегері, зейнеткерлік демалыста) 
Сағынтай Исабаев шақырып алып, өзінің 
ойын айтты. Оның айтып отырған мəселесі 
төмендегідей.

Тақау арада ҚарМУ ректоры, академик 
КСРО Мемлекеттік сыйлығының лауреа-
ты Евней Бөкетов Баянауылға іссапармен 
барады. Себебі Қазақстан Республикасы 
ҒА тұңғыш Президенті Қаныш Имантай-
ұлы Сəтбаев туралы кітап жазып жүр екен, 
соған Қ.Сəтбаев туралы материалдар жинап 
жүргенін айтты. Баянауылға баратын жол-
дың Ульянов ауданы (қазір Бұқар жырау) 
Пушкин атындағы совхоз арқылы өтетінін 
айтып, «Жолда оған бір дəм беруге жағдай-
ың бар ма? деп сұрады. Менің ата-анам сол 
Пушкин атындағы совхоздың «Жаңа қала» 
бөлімшесінде тұратын. Мен оған жағдай-
дың бар екендігін, тек мені 1-2 күн бұрын 
жұмыстан босатуын сұрадым.

Содан айтқан күні 5 жеңіл көлікпен Ев-
ней Арыстанұлы бастаған қонақтар келді. 
Қонақтар арасында ҚарМУ проректоры, 
химия ғылымдарының докторы, профессор 
(қазір ҚР ҰҒА академигі) Зейнолла Мол-
дахметов, Химия-металлургия институты-
ның директоры, техника ғылымдарының 
кандидаты (кейіннен техника ғылымдары-
ның докторы, ҚР ҰҒА мүше-корреспон-
денті) Жантөре Əбішев, Химия-металлур-
гия  институтының зертхана меңгерушісі, 
техника ғылымдарының кандидаты (қазір 
техника ғылымдарының докторы, профес-
сор) Сағынтай Исабаев, атақты Мұса Шор-
мановтың тікелей ұрпағы Дінше Білəлов 

ақсақал жəне тағы басқа азаматтар болды.
Қайтар жолда Евней Арыстанұлының 

əкейге айтқаны: «Балаңызды оқытамыз, ға-
лым болады. Келесі келгенге дейін есігіңізді 
биіктетіп қойсаңыз» деді. Өйткені, Евней 
Арыстанұлының бойы еңселі еді, үйден 
шығарда есіктің жоғары жақтауына басын 
тигізіп алған болатын.

Бұл кездесу туралы əкей: «Академик 
райкомның үйіне немесе совхоз дирек-
торының, бөлімше меңгерушісінің үйіне 
тоқтаған жоқ, қарапайым зейнеткер менің 
үйіме тоқтады» деп мақтанышпен ауыл-
дастарына айтып жүретін. 

Евней Арыстанұлы əрқашан да, 
жастарға өте көп көңіл бөліп, олардың 
ғылыми жұмыстарына қамқорлық жасап, 
аспирантураға түсуіне көмектесіп отыра-
тын.

1972 жылы ол Қазақстандағы екінші 
– Қарағанды мемлекеттік университетіне 
ректор болып тағайындалды. Университет-
ті қалыптастыруға, оны дамыту мен жаңа 
білім мен ғылым орталығына айналдыруға 
көп еңбек сіңірді. Жан-жақты талантты ол 
КСРО Жазушылар одағының мүшесі ретін-
де көптеген аудармалар, публицистикалық 
очерктер, эсселер, кітаптар жазды.

 Біз оның жанынан Қарағандыға келген 
көптеген көрнекті жазушыларды, ақындар-
ды, атап айтқанда Ғабит Мүсірепов, Сəбит 
Мұқанов, Əбділда Тəжібаев, Қалмұқан 
Исабаев, Ілия Жақанов сынды алыптарды 
көретінбіз. Бұл оның ғалымдар арасында 
ғана емес, ақын-жазушылардың арасында 
үлкен беделге ие болғанын көрсетеді. 

Евней Арыстанұлы Қарағандыда ХМИ 
мен ҚарМУ-дың негізінде əр төрт жыл-
да 1978 жылдан бастап өткізіліп отырған 
Халькоген мен халькогенидтердің Бүкіл-
одақтық кеңесін өткізуді ұйымдастыру 
арқылы химия мен металлургия салала-
рындағы КСРО-дағы көрнекті ғалымдар-
ды Қарағандыға шақырып, олардың біздің 
ғалымдармен творчестволық байланысын 
дамытуға баса көп көңіл бөлді.

Евней Арыстанұлының осы бастама-
сының арқасында КСРО-ның атақты ға-
лымдары Социалистік Еңбек Ерлері, КСРО 
ҒА академиктері В.Спицын, А.Новоселова 
КСРО Мемлекеттік сыйлығының лауреат-
тары В.Глазов, А.Пашинкин, Б.Поповкин, 
профессорлар Т.Грейвер, П.Тациенко жəне 
басқа да ғалымдар Қарағандыға жиі келіп, 

біздің ғалымдар оларға барып, тығыз 
шығармашылық қарым-қатынас пайда бол-
ды.

Евней Арыстанұлының ғылыми мек-
тебінен 5 ҚР ҰҒА академигі мен мүше-кор-
респонденті, 60-тан астам ғалым докторы 
мен ғылым кандидаты тəрбиеленіп шықты. 
Жоғарыда айтылған жолдастарымызбен 
біздердің кандидаттық диссертациямыз 
тікелей оның ғылыми жетекшілігімен 
қорғалды. Кейіннен ол кандидаттық диссер-
тациялардың негізінде докторлық диссерта-
циялар қорғалды. 

Оның жасаған түсті металлургия, қара 
металлургия, ферроқорытпалар жəне т.б. 
салаларда ғылыми бағыттарын шəкірт-
тері əрі қарай дамытып, күні бүгінге дей-
ін жалғастыруда. Атап айтқанда, тек қана 
2001, 2003 жəне 2005, 2015, 2017 жылда-
ры оның шəкірттері Химия-металлургия 
институтының ғалымдары (С.Байсанов, 
 Н.Бектұрғанов, Ə.Жəрменов, М.Толым-
беков, В.Малышев, А.Ақбердин, В.Ким, 
А.Ким, С.Исабаев, Х.Күзгібекова, А.Ах-
метов, А.Мұхтар жəне т.б.) металлургия 
мен байыту салалары бойынша Қазақстан 
Республикасының ғылым мен техника са-
ласындағы Мемлекеттік сыйлығымен 5 рет 
марапатталды.

Евней Арыстанұлының тағы бір ерек-
ше көңіл бөлген ғылыми бағыты ол түсті 
металдар рудаларын байыту проблемасы 
болатын. Бұл бағыт бойынша біз ХМИ-де 
өткен ғасырдың 80-жылдарынан бастап, 
ғылыми зерттеулер бойынша Бүкілодақтық 

конференциялар, оларды көрнекті байыту 
саласының маманы, КСРО ҒА мүше-кор-
респонденті И.Плаксиннің зерттеулерімен 
байланыстырып, үнемі өткізіліп отыратын 
халықаралық конференцияға айналдырдық. 
Осы бағытта 2014 жылы Алматыда «Плак-
син-2014» оқулары тақырыбына үлкен ха-
лықаралық кеңес өткіздік.

ҚарМУ-дағы қызметінен кейін ол 1980 
жылдан 1983 жылдың 13 желтоқсанына 
дейін өзінің төл мекемесі – ХМИ-ға келіп 
қызмет істеді. Бұл кезде ҚР ҰҒА Орталық 
Қазақстан бөлімі құрылды, оны дамытуға 
ол көп атсалысты. Осы кезде  өзінің шəкірті 
Болат Ермағамбетпен бірге көмірден мұнай 
алу проблемасымен айналысты. Қазір оның 
ол идеясы іске асып, химия ғылымдарының 
докторы, профессор Б.Ермағамбеттің басқа-
руымен Астана қаласында «Көмір химиясы 
жəне технология» институты құрылып, 
жемісті еңбек етуде.

Сол жылдары біз ол кісімен бірге «Фа-
зовые равновесия и термодинамические 
свойства арсенатов щелочных металлов» 
атты монография жаздық. Ол еңбек 1985 
жылы Евней Арыстанұлы қайтыс болған-
нан кейін Алматыда «Ғылым» баспасынан 
басылып шықты. Осы монографияның Ев-
ней Арыстанұлы өз қолымен жазған түзет-
пелері əлі күнге дейін менің жеке мұраға-
тымда сақтаулы.

Е.Бөкетов Орталық Қазақстан өңірінде 
теориялық металлургияның аса бір қиын 
бөлімі – металлургиялық процестердің хи-
миялық термодинамикасының негізін қала-
ды. Оның осы саладағы еңбектерін ескере 
отырып жəне оның туғанына 100 жылға 
толуына орай Қарағанды зерттеу универси-
тетінің баспасына «Прикладная термодина-
мика в химии и металлургии» деген көлемді 
(440 бетті) монографияны тапсырдық.

Сол шəкірттерінің бірі ретінде біз үшін 
де оның жарқын бейнесі ғалымның, ұстаз-
дың эталоны болып қала бермек.

Болат ҚАСЕНОВ,
Ж.Əбішев атындағы Химия-металлургия 

институтының термохимиялық 
процестер зертханасының меңгерушісі,

химия ғылымдарының докторы, 
профессор, Қазақстанның еңбек сіңірген 

қайраткері, академик Қ.Сəтбаев 
атындағы I дəрежелі 

сыйлықтың лауреаты 

Серік АҚСҰҢҚАРҰЛЫ «Барыс жылы туған асау балықпын...»
(ғұмырбаяндық эссе)

əкем Ақсұңқар мен анам Һалифаның аруағына(Жалғасы. Басы газеттің №21, №24 
№27   санында)

«Жезтасқын». 
Мұхтар Мағауинмен 

кездескенде
«ХХ ғасырдың жиырма сəті» 

шыққаннан кейін Қарқаралыда жүріп, 
«Қызыл арайды» шығардым. Үшінші жи-
нақ та дайын тұр еді. Менің 1970-жылда-
ры жиырма жасымда жазған бір поэмам 
бар, сюжетін Қасиетті кітаптардан алып 
ем, тақырыбы – «Адам ата мен Хауа ана-
ның үйленуі». Сол жалғанның жарығы-
на шыққанша жаным қалмап еді. Ахаң 
(Ақселеу Сейдімбек): «Жазушы» баспа-
сына Бас редактор болып Мұхтар Маға-
уин келді. Соған бар», – деп ақыл қосты. 
Мұхаңды сырттай жақсы білемін. Өзін 
бұрын көрмегем. Ахаң «ол кісінің мі-
незі қиын, байқап сөйлес» деген. Жүре-
гімді қолыма ұстап, Алматыға ұшып, 
кеңсесіне имене кіріп бардым. «Мен 
Ақсұңқарұлы деген ініңіз едім, сізге 
сəлем берейін деп келдім...» дей беріп 
едім, жүзіме сыр тарта, сынай қарап: 
«Е-е, өскен соң ағаларыңды іздейсіңдер 
ғой?» – деді! Сонсоң жыраулар поэзия-
сынан Абай атаға түсіп, біраз шешіл-
ді. Абайдан кейін «Арқадағы ұлттық 
рух басқа жаққа көшті...деп жүргендер 
де бар, айтса-айтқандай, репрессияға 
түсіп, қынадай қырылған, маңдайдағы 
соры бес елі біздің елден əдебиетке 
келіп жатқан толқынның қарасы аз» дей 
келіп: «Ал, айт, қандай  шаруа?» – деген. 
Жинақ дайындап əкелгенімді айттым.  
Жинақ шығарудың қиын екенін, «тема-
тический план» деген болады, оған кіру 
қиямет, оны ЦК бекітеді дей келіп, кітап 
сөресінен бір папка алып шықты.

 «Сен қайдасың қазір?» – деген. 
«Қарқаралыдамын» – дедім. «Сені Ақ-
тоғай ауданы, Жезқазған облысында деп 
еді ғой?» – деді. «Ия, шешем ентікпе 
деген ауруға шалдығып, ауасы кең, та-
биғаты əсем, көршілес Қарқаралыға 
көшкенбіз... Əкем бұрын осында жауап-
ты қызметтерде болған», – дедім.

«Тематический план деген – осы» – 
деді сөредегі бір папканы суырып алып.

– Сені осында бас редактор боп  кел-
ген бетте соған кіргізіп қойғам. Егер 
біреу-міреу біліп қойып, қолжазбасы 
жоқ дүниені темпланға кіргізіп қой-
ған деп үстімнен арыз жазып жіберсе, 
бұл қып-қызыл қылмыс?!  Жезқазған-
да деген соң кітабыңның атын «Жезта-

болмаса, қайтер ем?! – дедім, сол күні 
телефон шалған Темағама (Темірхан Ме-
детбек).

Темағам мырс етіп күліп жіберіп:
– Мен «Көк Түріктер сарынын» 

жазғанда біраз дос сəлем де бере алмай 
қалған... түк етпейді! – деді.

Тоқырауын. 
Тоқырау заманы

Менің күллі ғұмыр жасым провин-
циялық – Ақтоғай-Қарқаралы аудандық 
(«Арқа еңбеккері», «Восход-Шұғыла»), 
облыстық «Орталық Қазақстан» газет-
терінде өтті. Бұлар, негізі, ақын жүретін 
жер емес екен... бірақ, – жүресің, одан 
басқа жүрер жер,  басар тау жоқ бұ жақта.

Алғашқы еңбек жолымды Ақтоғай ау-
дандық «Арқа еңбеккерінде» бастап едім. 
Бұл (алғашқы атауы «Қызыл ту») сол со-
вет өкіметі кезіндегі аудандық газеттердің 
алдыңғы легіндегі басылым болған. Бірін-
ші, екінші үшінші беттері,  дəстүр бойын-
ша, сақман, мал қыстату, күйек алу т.б. 
ресми материалдар болса, соңғы төртінші 
беті – поэзия, махаббат өлеңдері болушы 
еді. Газет редакторы Сымағұл Ыбыра-
ев, «Балхашский рабочий» газеттерінде 
шыңдалған, қазақ ұлттық публицистика-
сының өрелі өкілі еді. Мен келгенде ре-
дакторлықтан төмендеп, орынбасар боп 
қалған...

Редакциядағы жігіттердің бəрі де та-
ныс-біліс еді. Алғашында  не істерімді 

білмей, бір-екі аптадай дағдарып жүріп 
қалдым. Ел мұрнынан шаншылып, жұ-
мыс істеп жатыр. Бөлім меңгерушімнен 
«Не жазып жатырсың?» деп сұрасам, «Бас 
мақала...» деп міңгір ете түседі. «Бас мақа-
ла жазу қиын ба?» – десем, «СҚ»-ыны 
оқысаңшы?» – дейді. Оқысам, «КПСС-тің 
пəленбайыншы съезінің шешімдерімен 
жігерленген совет халқы...» дегеннен 
басқа түгі жоқ? Бір апта өтті, – бөлім бас-
тығым əлі жазып жатыр...

– Əй! Сен қалтаңа қолыңды салып 
ап, не істеп жүрсің?! – деді Сымекең бір 
күні. – Мынау бас мақала, бүгін нөмірге 
кетуі керек! – деген. 15-20 минут шама-
сында диктовка жасап, дайындап əкеліп, 
алдына қойдым. Сымекең оқып шықты да, 
жымиып, «типографияға апар» деді. Оны 
баспаханаға тапсырып, қайтып келсем, 
бөлім меңгерушім əлі жазып жатыр екен 
«бас мақаланы...».

Содан бастап, қолыма қалам алғам 
жоқ. Аупарткомның пленумы, комсо-
мол жастар шопандар бригадасы туралы 
бет-плакаттар дейсіз бе, бəрін де диктовка 
жасай салып, «Тоқырауын» ресторанына 
қарай кетіп бара жатам...

Содан кейін Талдының «Шұғыла-Вос-
ток», Қарқаралының «Коммунизм таңы», 
облыстық «Орталық Қазақстан»  газет-
терінде де қолыма қалам алмай кеттім.  

Эсселерімді өлең жазғандай, қиналып, 
барымды сарқып жаздым, əрине. Ол  да 
маған өзінше бір поэзия еді.

Аудандық газет
Ауданда да адам көп дара-дара, 
Қияли да қиқулар бара-бара. 
Ақжарықта жүріп-ақ адамзат деп, 
Қақсай берді қайтпас бір қара бала.

Қара бала қай жақтан сыр шертеді? 
Тілші екені белгісіз, жыршы екені
– Ақтоғайдың Чилиде несі бар деп
Біреу айтса Сымекең мырс етеді.

Менде де бар бір бастық ақылы қат, 
Содан жүрем күн сайын тақырып ап: 
– Сен Чилиді қой-дағы айналайын, 
Күйекті жаз! – дейді əлгі шақырып ап.

Сымекеңнің онымен болмайды ісі, 
Ел оқысын газетті, сол – қайғысы 

Есіл-дерті күйек қой дейтін күліп, 
Махаббатты қайтеді ондай кісі?!

Тілшілікке мəз болмай мансап қылып, 
Музам алып қашады сан-саққа ұрып. 
Лəйлə аруға ғашық боп жазған жырым, 
Бастығымның миына қан шаптырып.

Ашуланды бастығым бара-бара:
– Алды артыңа қарайлап, қарама да,
Алматыға кет! – дейді ақын болсаң!
...Абдырайды сол кезде қара бала.

Осы жүріс, Құдай-ау, не тірлігім?
Өртеніп-ақ барады бетім бүгін
Алматыға жетпесем
Ақтоғайда
Ақын бола алмайтын секілдімін.

Бастығымнан жүргенде тақырып ап, 
Лəйлə алыстан əуре етті шақырып-ақ.
– Сен қой-дағы ботаңды боздай бермей,
Шопанды жаз! – дейді əлгі шақырып ап.

Өзім – ақын болғанда, өзім – өлең, 
Алашымның ағысын сезіне өлем 
Адам көрдім осындай адамзатқа 
Қарай-тұғын ауданның көзіменен!

Көз алдыма сол газет көлеңдеді, 
Қайда оның парағы көнергелі 
Бірінші бет – күйектен түскен хабар,
Соңғы беті – махаббат өлеңдері.

Шақырып ап ауданға айдаладан, 
Қолға қалам ұстатқан қайран ағам, 
Адамзат пен ауданды қоса-тұғын 
Сымекең жоқ, қаңғырып қайда барам?!

Аман ба екен сондағы ел өзіме ерен? 
Содан Алаш ағынын сезіне өлем. 
...Əлі де онда бір пенде адамзатқа 
Қарай ма екен ауданның көзіменен?!

Қайда, шіркін, сондағы жас күніміз, 
Миллиардтар ағылған тасқынымыз? 
Бастық болып алды ма, Құдай қолдап, 
Бас мақала жазатын бастығымыз?!

Ойран тау мен Шатырша арасының, 
Асуында қаншама аласұрдым. 
Ғафу ағам ақын деп айтқанменен 
Мен аудандық газеттің баласымын.

сқын» деп атадық та, көлемі 4,5 б.т. деп, 
жоспарға кіргізіп қойғанмын!» – деп 
жымиып отыр...

Сол жинақ келесі жылы іле-шала жа-
рық көрді. «Адам ата мен Хауа ананың 
үйленуі» деген сатиралық поэма осы 
кітапта шықты. Құдайға қарсы! Атейс-
тік-коммунистік-маркстік-лениндік 
дүниетаныммен жазылған. Дүние-
ге келгеніне биыл – 40 жыл, жарыққа 
шыққанына  29 жыл болады.  Ислам-
дық рухта қайта жазсам деп қиналып 
көп жүрдім, қолымнан келмеді. Ахаң  
(А.Сейдімбек) 80-жылдары бұл поэма-
ны жас ақындардың бүкіл одақтық бай-
қауына қосқан, адамзаттың түбі қазақ 
деген максималистік ойымды байқап 
қалған Мəскеу оны жақтырмай, мені 
жас жазушылардың бүкілодақтық жиы-
нына қатыстырмай тастаған... 

Бұ жыр 2018 жылы «Сайтанның сай-
ран салуы» деген атпен қайта жазылды. 
«Адамзат-нама» атты хамса-поэманың 
бір жыры осы.

«Сайтанның 
сайран салуы»

Сол жылы «Жас Алашқа»  шықты. 
Ұмытпасам, бейсенбі болуы керек, Алла 
жазса, келесі сейсенбіде келіп қалар? 
Қарағандыға жете қойған жоқ əлі. Ал-
матыдан Темағам (Т.Медетбек) телефон 
шалды. Сүйсініп жатыр. Басқа – ешкім... 
«Көк Түріктер сарыны» шыққанда мен де 
есімнен танып қала жаздағам-ды...  

Мейірхан Ақдəулет жырдың тамырын 
тап басыпты:  «Жиырмасыншы ғасырдың 
жиырма сəті» атты тосын, уытты поэ-
масымен қазақы жұртты һəм... масаның 
көлеңкесінен үрейленіп жүретін қазақы 
зиялы қауымды аң-таң қылған Серік 
ақынның «Сайтанның сайран салуы (ескі 
жырдың жаңа нұсқасы)» атты поэмасына 
тағы да таңданып, ең бастысы, қуанып 
отырмын. Бірден айтайын: бұл біз білетін 
«Адам ата  –  Хауа ана» поэмасының жаңа 
нұсқасы да емес, автордың «опынып 
кешірім сұрауы» да емес, «өз қатесін өзі 
түзетуі» де емес, «ескіні жаңалау арқылы 
есеп толықтыруы» да емес. Бұл  –  су жаңа 
шығарма» – депті «Жас Алаштың» сол 
күнгі бетінде! Сұңғұла ғой ол!

– Құдайға тəуба! Сіз бен  Мейірхан  

Қарағанды облысы бойынша ішкі мемлекеттік аудит Депар-
таментінде мемлекеттік қызметшілерінің ар-намыс Кодексінің, 
мемлекеттік қызмет жəне жемқорлыққа қарсы күрес туралы 
заңдарының нормаларын Департамент қызметкерлерінің бұзу 
фактілерін хабарлау үшін 9:00-18:00-ге дейін жұмыс тəртібімен 
56-31-35, 56-25-82 сенім телефондары қызмет етеді. Жеке жəне 
заңды тұлғалардың өтініштеріне арналған электрондық мекен-
жайы  fi nk.kar      @minfi n.gov.kz

д

«Маған жақсы мұғалім бəрінен қымбат, өйткені 
мұғалім – мектеп жүрегі» (Ы.Алтынсарин) демекші, 
мектептің мерейі мен баланың болашағы – мұғалімнің 
қолында. Осындай жауапкершілігі мол істі арқалап, 
алтын уақытын ағарту ісіне жұмсап жүрген ұстаздың 
еңбегі ұшан-теңіз. «Шəкіртінің жүрегіне жол тауып, 
ұлағатты ұстаз атанудың сыры қандай?» сұрақ төңіре-
гінде жас əріптестердің пікірі сан алуан. 

Бірі: «Бұл – жүректің жылылығы. Бала жүрегіне 
жол тауып, онымен дос болып, сырласу, қыр-сырын 
түсіну» десе, екіншісі: «Көрегендік – баланы жіті 
бақылап, оның талантын тану, бойындағы бар дары-
нын ашу» деді. Үшіншісі «Оқу мен тынымсыз еңбек 
екендігін» айтса, енді бірі «Ұстаздың бойында барлық 
асыл қасиет болу керек» деп қалды. 

Шынымен де, ұстаз жан-жақты болуы қажет. Ал-
дына келген балдырғанға қалам ұстатып, қара таныту, 

● БІЛІМ ОШАҚТАРЫНДА

Шəкіртінен ұстазын танимыз
Оқушы үшін сапалы білім мен саналы 

тəлім-тəрбие бере алатын ұстаздың тұлғасы 
қашан да биік. Демек, бала жанына нұр сеуіп, 
санасына сəуле шашатын ұстаздың ұрпақ тəр-
биесіндегі рөлі зор. 

Біз қазір XXI ғасырда өмір сүріп жатқан Жаңа 
Қазақстанбыз. Қаламыздың құрылғанына да 90 
жылдан асып барады. Біраз көше қазақыланды 
Қарағандыда. Бірақ, бұл аздық етеді. 

Мəселен, өзім тұратын Майқұдықта мен 
білетін екі көшенің атауы ғана қазақша. Біре-
уі даңқты кенші – Түсіп Күзембаевтың, екіншісі 
классик жазушы Бейімбет Майлиннің атында. 

Егемендік алып, еңсемізді түзедік. Ақырындап 
дамып келеміз. Десе де, бұдан да батыл шешім-
дерге зəру біздің қоғам... 

Кешегі 1937 жылы репрессияға ұшырап, жа-
зықсыз құрбан болған қайраткелеріміздің атына 
бір-бір көшеден неге бермеске? Мысалы, Мағ-
жан Жұмабаев, Ахмет Байтұрсынұлы, Міржақып 
Дулатов жəне тағы басқалары. Кешегі дауылпаз 
ақын, əнші композитор Əсет Найманбаевтың өзі 
бір төбе емес пе? 1986 жылғы Желтоқсан бо-
здақтарын қалай ғана ұмытамыз? Міне, осындай 
тұлғаларымыздың есімімен қала көшелерін атап, 
ұлттық тəрбиені күшейту керек-ақ. Əйтпесе, ер-
теңгі ұрпағымыз сол батыр бабаларымызды біл-
мей өсуі де ықтимал. 

Батыр да батыл бабалардың аманатына адал 
болайық, қиянат жасамайық. Əр істе белсенділік 
танытайықшы.

Мұрат ЖАНЫСБАЕВ,
зейнеткер

ҚАРАҒАНДЫ

● АЙТАЙЫН ДЕГЕНІМ...

Аманатқа 
адалдық 
қажет

Қарағанды қаласындағы көше атаулары 
жайында аз жазылып жатқан жоқ. Жыл құ-
сындай жыл сайын айтылып жүрген мəселе. 
«Айта-айта Алтайды, Жамал апам қартайды» 
демекші, біз де қартайдық. Осы тақырыпты 
қозғай беріп, самайымыз ағарды.

– Біріншілік саламатты өмір сал-
тын насихаттау, азаматшаларды спорт-
пен жүйелі түрде айналысуға ынта-
ландыру негізінде ұйымдастырылуда. 
Сонымен қатар, бұл біріншілік бұқа-
ралық спортты дамытуда дəстүрлі 
түрде жалғасын табады, – деді Балқаш 
қаласының мəдениет, тілдерді дамыту, 

● ВОЛЕЙБОЛ

Халықаралық əйелдер күні мерекесіне орай қыз-келіншектер ара-
сында волейболдан қалалық біріншілік өтті. 

Нұрдос КƏРІМ,
«Ortalyq Qazaqstan»

біліммен қатар тəрбие беру маңдайтерді қажет етеді. 
Осы орайда мына əңгіме еріксіз еске түсті.

Жалғыз немересіне жақсы мектеп іздеген қария бі-
раз мектепті шарлайды. Еңселі əрі жаңа мектепке бас 
сұғып, үзіліс кезіндегі у-шуға тап болады. Оның үсті-
не, төменгі сыныптың оқушылары жақсы мектеп іздеп 
жүрген екеуге таңдана қарап, келемеждей бастайды. 
Атаны «Кішкентай семіз жігіт» деп күлкіге басады. Қа-
рия үнсіз немересін жетектеп, шығып кетеді. «Мен мек-
тепке бармаймын!» деп немересі қуанады. «Барасың! 
Тек, жақсы мектепке» дейді қария. Немересін əжесінің 
қасына тастап, жақсы мектепті іздей бастайды. 

Жаңа мектептердің бəріне бас сұғады. Əбден шар-
шаған қария жол бойындағы шағын, ескі ғимаратқа 
кіріп, демалмақ болады. Мұнда да үзіліс уақыты екен. 
Қарияны көрген балалар жүгіріп келіп, «Ата, мына 
жерге отырыңыз, қазір мұғалімді шақырамыз» дейді. 
Мұны көрген қария іздегенін тапқанын сезеді. Осы 
сəтте қасына келген жас мұғалім сəлемдесіп, қандай 
көмек қажеттігін сұрайды. Сонда қария: «Жақсы мек-
тепті таптым» дейді. «Жоқ, ата, қателесесіз. Біздің мек-
теп – ескі əрі тар, үздік емес» дейді мұғалім. 

Қария ақырын шығып кетеді. Үйіне келіп, жағдай-
ды баяндайды. Ескі, əрі тар мектепті қомсынған неме-

ресіне «Оқушыларынан мұғалімін таныдым» деп жа-
уап беріпті. «Ұстазы жақсының ұстамы жақсы» деген 
осы болар, сірə… 

Білім мен тəрбие – егіз ұғым. Ең алдымен тəрбиеге 
баса мəн беріледі. Сол арқылы саналы ұрпаққа сапа-
лы білім беру үрдісі жолға қойылады. Əр ұстаз өзінің 
бағыт-бағдарына сай күнделікті сабақ беру тəсілін 
түрлендіріп отырады. Алайда, сабақ түрленгенімен, 
берілетін тəлім өзгермейді. «Қарапайым ғана мектеп 
ережесін ұстан. Таза киін, дұрыс жүр, үлкенді сыйла, 
кішіге қамқор бол». Бұл – əр ұстаздың күнделікті ай-
татын сөзі. Өскелең ұрпақ болашағының бағдаршамы. 
Оқушы уақытының көбін мектепте өткізетіндіктен 
жақсылыққа үндеу, жақсы істерге баулу ұстаздың мой-
нында. Осы орайда, əр ұстаз өсіп жатқан шəкірттері ал-
дындағы парызын жете түсінеді, əрі оған асқан жауап-
кершілікпен қарайды. Көрегенді ұстаздан тəлім алған 
шəкірттің келешегі кемел, болашағы зор. 

Сабина БƏКІРОВА,
əл-Фараби атындағы 
мектеп-гимназияның

қазақ тілі мен əдебиеті пəні мұғалімі

дене шынықтыру жəне спорт бөлімінің 
басшысы Ізбасар Шəкенов.

Бас төреші Қанат Ордабаев  қаты-
сушы қыз-келіншектерге ойын тəртібі 
мен ережесін түсіндірді. Ұпай сандары 
бойынша жеңімпазды анықтады. Бəрі 
жеңілістің ащы дəмін татпау үшін ба-
рын да, жанын да салды. Əр ұпай үшін 
тартысқа түсті, қыздардың волейбол-
ды жіті меңгергендері қуантты.

Тартысты өткен турнирде жүлделі 

І орынды Балқаш қаласының құрама 
командасы иеленсе, ІІ орынды Прио-
зерск қаласының командасы, ІІІ орын-

ды Саяқтың құрама командасы қан-
жығаларына байлады.
БАЛҚАШ

Тартысты тоспадоп додасы

Қазақстан Республикасының 
Жер кодексіне, «Қазақстан Республи-
касындағы жергілікті мемлекеттік 
басқару жəне өзін-өзі басқару тура-
лы», «Мемлекеттік мүлік туралы» 
заңдарына сəйкес, Қазақстан Респу-
бликасы Үкіметінің 2023 жылғы 27 
сəуірдегі №331 «Қарулы Күштердің, 
басқа да əскерлер мен əскери құра-
лымдардың арсеналдары, базалары 
мен қоймалары жанындағы тыйым 
салынған аймақтарды жəне Қарулы 
Күштердің, басқа да əскерлер мен 
əскери құралымдардың арсеналдары, 
базалары мен қоймалары жанын-
дағы тыйым салынған аудандарды 
белгілеу қағидаларын жəне Қарулы 
Күштердің, басқа да əскерлер мен 
əскери құралымдардың арсеналдары, 
базалары мен қоймалары жанын-
дағы тыйым салынған аймақтардың 
жəне Қарулы Күштердің, басқа да 
эскерлер мен əскери құралымдардың 
арсеналдары, базалары мен қойма-
лары жанындағы тыйым салынған 
аудандардың тізбесін бекіту туралы» 
Қазақстан Республикасы Үкіметінің 
2021 жылғы 15 қаңтардағы №9 қа-
улысына өзгерістер мен толықтыру 
енгізі туралы» қаулысының негізінде, 
Қарағанды облысы əкімдігі 
ҚАУЛЫ ЕТЕДІ:

1. Осы қаулыға қоса беріліп оты-
рған қосымшаға сəйкес, мемлекет 
мұқтажы үшін Қарағанды облысы 
Бұқар жырау ауданы Құрылыс ауылы-

ның жəне Үштөбе ауылдық округінің 
жерлерінде жер учаскелерін алып 
қоюға байланысты жер учаскелерін 
немесе өзге де жылжымайтын мүлік-
терді мəжбүрлеп иеліктен шығару 
басталсын.

2. Жер учаскелерін мəжбүрлеп 
иеліктен шығару мерзімі 2025 жылғы 
30 шілде болып анықталсын.

3. Келістіру рəсімдерін жүргізу 
үшін жер иелерінің немесе мемле-
кеттік емес пайдаланушылардың 
өтініштері мен жүгінетін орындары – 
«Үштөбе ауылдық округінің əкімі ап-
параты» мемлекеттік мекемесі келесі 
мекенжай бойынша: Үштөбе ауылы 
болып анықталсын. 

4. «Қарағанды облысының ішкі 
саясат басқармасы» мемлекеттік ме-
кемесі  осы қаулы қабылданғаннан 
бастап  үш жұмыс күн ішінде оны 
бұқаралық ақпарат құралдарында жа-
риялауды қамтамасыз етсін. 

5. Бұқар жырау ауданының əкімді-
гі:

1) осы қаулы жарияланғаннан 
кейін үш күнтізбелік күннен кешік-
тірмей  меншік иесіне немесе мем-
лекеттік емес жер пайдаланушыға 
жер учаскесін немесе өзге де жылжы-
майтын мүлікті мəжбүрлеп иеліктен 
шығару туралы жазбаша хабарлама 
(əрі қарай – хабарлама) жолдасын;

2) əділет органдарында хабарла-
маны заңдық талап ретінде тіркеуді 
қамтамасыз етсін;

3) жер учаскесін мемлекет 
мұқтажы үшін алып қоюға байла-
нысты жер учаскесін немесе өзге 
де жылжымайтын мүлікті иеліктен 
шығару туралы шарттың жобасын 
(бұдан əрі – Шарт) дайындау жəне 
Шарт бойынша тарап болу;

4) шарттардың жобаларын тұ-
рақты комиссияның қарауы жəне 
келісуі үшін Бұқар жырау аудандық 
мəслихатына ұсыну жөнінде матери-
алдар дайындасын;

5) меншік иелерімен келісімге қол 
жеткізілген кезде жəне Бұқар жырау 
аудандық мəслихатының келісімі бой-
ынша əкімдіктің отырысында Шарт-
тарды бекітсін;

6) меншік иелерінің немесе мем-
лекеттік емес жер пайдаланушылар-
дың құқықтарының тоқтатылуын 
жəне мемлекеттің алып қойылатын 
мүлікке құқықтарының туындауын 
мемлекеттік тіркеуді жүзеге асыруға; 

7) Қазақстан Республикасы заңна-
масымен қарастырылған  өзге де 
өкілеттіктер жүзеге асырылсын. 

6. «Мемлекет мұқтажы үшін жер 
учаскелерін алып қоюға байланы-
сты жер учаскелерін немесе өзге де 
жылжымайтын мүліктерді мəжбүр-
леп иеліктен шығаруды бастау тура-
лы» қаулының орындалуын бақылау 
облыс əкімінің жетекшілік ететін 
орынбасарына жүктелсін.

Е. БӨЛЕКПАЕВ,
Қарағанды облысының  əкімі              

Мемлекет мұқтажы үшін жер учаскелерін алып қоюға байланысты 
жер учаскелерін немесе  өзге де жылжымайтын мүліктерді 

мəжбүрлеп иеліктен шығаруды бастау туралы

Қарағанды облысы əкімдігінің 
                                                                      2025 жылғы « 7» наурыз №14/03 

қаулысына қосымша
ТІЗБЕ

Жер учаскелерін алып қоюға байланысты мəжбүрлеп иеліктен шығаруға жататын жер учаскелері немесе өзге 
де жылжымайтын мүлік. Қарағанды облысы Бұқар жырау ауданының жерлеріндегі Үштөбе ауылдық округінің 
Құрылыс ауылындағы жəне Үштөбе ауылдық округіндегі мемлекет мұқтажы үшін

рет-
тік
№ 

Жер 
учаскесінің 
кадастрлық 

нөмірі

Мүліктің меншік 
иесі немесе мем-

лекеттік емес жер 
пайдаланушы

Жер 
учаскесінің 
ауданы, га

Жер учаскесінің 
орналасқан жері

Жер учаскесінің 
нысаналы 
мақсаты

Құқық

1 2 3 4 5 6 7
1 09-140-032-566 Жунусов Кайрат

 Кунанович
5,9096 Үштөбе ауылдық 

округі Құрылыс 
ауылы

№ 3 учаске 
«Дархан» шаруа 
қожалығын жүргі-
зу үшін

Уақытша өтеулі ұзақ 
мерзімді жер пайдалану

2 09-140-033-325 Ахмедин Рахат 
Кайратович

38,0684 Үштөбе ауылдық 
округі

шаруа қожалығын 
жүргізу үшін

Уақытша өтеулі ұзақ 
мерзімді жер пайдалану

3 09-140-033-155 Ахмедин Рахат 
Кайратович

16,9641 Үштөбе ауылдық 
округі

шаруа қожалығын 
жүргізу үшін

Уақытша өтеулі ұзақ 
мерзімді жер пайдалану

В соответствии с Земельным ко-
дексом Республики Казахстан, Зако-
нами «О местном государственном 
управлении и самоуправлении  в 
Республике Казахстан», «О государ-
ственном имуществе», на основа-
нии Постановления Правительства  
Республики Казахстан от 27 апреля 
2023 года №331 «О внесении изме-
нений и дополнения в постановле-
ние Правительства Республики Ка-
захстан от 15 января 2021 года №9 
«Об утверждении Правил установ-
ления запретных зон при арсеналах, 
базах и складах Вооруженных Сил, 
других войск и воинских формиро-
ваний и запретных районов при ар-
сеналах, базах и складах Вооружен-
ных Сил, других войск и воинских 
формирований и перечня запретных 
зон при арсеналах, базах и складах 
Вооруженных Сил, других войск и 
воинских формирований и запрет-
ных районов при арсеналах, базах и 
складах Вооруженных Сил, других 
войск и воинских формирований», 
акимат Карагандинской области 
ПОСТАНОВЛЯЕТ:

1. Начать принудительное от-
чуждение земельных участков или 
иного недвижимого имущества в 
связи с изъятием земельных участ-
ков для государственных нужд в 
селе Курылус и в Уштобинском 
сельском округе на землях Бухар 
жырауского района Карагандинской 

области, согласно приложению к на-
стоящему постановлению.

2. Датой принудительного от-
чуждения земельных участков опре-
делить 30 июля 2025 года.

3. Определить местами обра-
щения собственников или негосу-
дарственных землепользователей 
для осуществления согласительных 
процедур государственное учрежде-
ние «Аппарат акима Уштобинского 
сельского округа Бухар жырауского 
района» по адресу: село Уштобе.

4. Государственному учрежде-
нию «Управление внутренней поли-
тики Карагандинской области» в те-
чение трех рабочих дней с момента 
принятия настоящего постановле-
ния обеспечить его официальное 
опубликование в местных средствах 
массовой информации.

5. Акимату Бухар жырауского 
района:

1)  не позднее трех календарных 
дней после опубликования настоя-
щего постановления направить соб-
ственникам или негосударственным 
землепользователям письменное 
уведомление о принудительном от-
чуждении земельного участка или 
иного недвижимого имущества (да-
лее – уведомление);

2) обеспечить реги-
страцию уведомления как 
юридическое притязание 
в регистрирующем органе;

3) подготовить проект договора 
об отчуждении земельного участка 
или иного недвижимого имуще-
ства в связи с изъятием земельного 
участка для государственных нужд 
(далее – Договор) и выступить сто-
роной по Договору;

4) подготовить материалы по 
представлению проектов Договоров 
в Бухар жырауский районный мас-
лихат для рассмотрения постоянной 
комиссией и согласования;

5) при достижении соглашения 
с собственниками и по согласова-
нию с Бухар жырауским районным 
маслихатом утвердить Договора на 
заседании акимата;  

6) осуществить государствен-
ную регистрацию прекращения 
прав собственников или негосу-
дарственных землепользователей и 
возникновения прав государства на 
изымаемое имущество;

7) осуществить иные полномо-
чия, предусмотренные законода-
тельством Республики Казахстан. 

6. Контроль за исполнением 
постановления «О начале прину-
дительного отчуждения земельных 
участков или иного недвижимого 
имущества в связи с изъятием зе-
мельных участков для государствен-
ных нужд» возложить на курирую-
щего заместителя акима области.

Е. БУЛЕКПАЕВ,
аким Карагандинской области 

Постановление акимата Карагандинской области 
№14/03 от                                                                 7 марта 2025 года

О начале принудительного отчуждения земельных участков или 
иного недвижимого имущества  в связи с изъятием земельных 

участков  для государственных нужд

Приложение к постановлению 
акимата Карагандинской области 

от 7 марта 2025 года № 14/03
ПЕРЕЧЕНЬ

Земельных участков или иного недвижимого имущества, подлежащих принудительному отчуждению в связи с 
изъятием земельных участков для государственных нужд в селе Курылус Уштобинского сельского округа и в Ушто-
бинском сельском округе на землях Бухар жырауского района Карагандинской области 

№ 
п/п

Кадастровый 
номер земель-
ного участка

Собственник 
имущества или 

негосударственный 
землепользователь

Площадь 
земельно-
го участ-

ка, га

Месторас-
положение 
земельного 

участка

Целевое назначе-
ние земельного 

участка

Право

1 2 3 4 5 6 7
1 09-140-032-566 Жунусов Кайрат 

Кунанович
5,9096 Уштобинский 

сельский округ 
село Курылус

Для ведение 
крестьянского хо-
зяйства «Дархан» 
участок №3

Временное возмездное 
долгосрочное землепользование

2 09-140-033-325 Ахмедин Рахат 
Кайратович

38,0684 Уштобинский 
сельский округ

Ведение крестьян-
ского хозяйства

Временное возмездное 
долгосрочное землепользование

3 09-140-033-155 Ахмедин Рахат 
Кайратович

16,9641 Уштобинский 
сельский округ

Ведение крестьян-
ского хозяйства

Временное возмездное 
долгосрочное землепользование

д

Электрондық Электрондық 
пошта:  пошта:  

ortalyk.kаzortalyk.kаz
@mail.ru@mail.ru

Шығарманың тақырыбынан-ақ бас 
кейіпкерді қандай да бір пәлекеттерден 
«Ғайып Ерен, Қырық Шілтен қорғап қа-
лады-ау?!» деп болжайсыз. Бір сөзбен 
айтқанда: тақырыбының өзі оқырманға 
барлық картаны ашып тастағандай. 
Ғайып Ерен, Қырық Шілтен араласса, 
кейіпкерлердің тағдыры оңды болаты-
нын біліп тұрсыз. Яғни, әңгіменің фи-
налынан ешқандай трагедия күтпейсіз. 

Бірақ, шығарма «Сиам» тұқымды 
мысықпен басталады. Назар соған ауа-
ды. Мысық атаулыны мәпелей қоймай-
тын қазақ үшін тышқан ауламайтын, 
жатып ішер әншейін үй жануары. Сүй-
рік есімді кейіпкер қайда барса, сонда 
барады. Осы тұста, оқырманның ойы 
лабиринтке түседі. Өйткені, кейіпкерді 
сақтайтын «Ғайып Ерен, Қырық Шіл-
тен бе, әлде, мысық па?» деген сауалдар 

●  ОҚЫДЫҚ, ПІКІР АЙТАМЫЗ

«Ғайып Ерен, Қырық Шілтен»
бүгінгі проза туралы бірер сөз

Қарағандыда прозада қа-
лам тербеп жүргендер аз. Те-
рең білімді, парасатты, төзімді, 
тыңғылықты дайындықты қа-
жет ететін жанрдың толыққан-
ды өкілі, бұл күнде қазақ оқы-
рманын мойындатып үлгерген 
жалғыз прозашымыз бар. Ол 
– Серік Сағынтай. Кейінгі өткен 
шығармашылық кешінде енді по-
эзиядан кітап шығармайтынын, 
түбегейлі прозаға бет бұрғанын 
мәлімдеді. Оның соңынан ерген 
екі шәкірт бар. Олар – Алмаз 
Мырзахмет пен Ерзат Ермаған-
бетов. Қарағандыдағы саусақпен 
санарлық прозашылардың бірі 
Ерзат Ермағанбетовтің шығар-
машылығына бүгін назар аудар-
мақпыз. «Ғайып Ерен, Қырық 
Шілтен» әңгімесін талдадық. 

Ерік НАРЫН,
«Ortalyq Qazaqstan»

Шарада өскелең ұрпақтың 
бойында рухани-адамгершілік 
құндылықтарын қалыптастыру, 
патриотизмді нығайту, ұлттық мә-
дени мұраны сақтау және балалар 
арасында домбыра өнерін наси-
хаттау көзделген. 

– Домбырашылар челленджі 
– бұл балалар, жастар, педагог-
тер мен ата-аналардың музыка-
лық шеберлігін танытатын және 
бүкіл елді домбыра үнімен бірік-
тіретін ерекше шара. Оған барлық 
тілек білдіруші қатыса алады. 
2023 жылдан бастап, челлендж 
барлық білім беру ұйымдарында 
ұйымдастырылып келеді және ол 
маңызды мәдени оқиғаға айнал-
ды. Челлендж «Біртұтас тәрбие» 
бағдарламасы мен «Наурыз нама» 
іс-шаралар жоспары аясын-
да ұйымдастырылады, – дейді 
Оқу-ағарту министрлігі тәрбие 
жұмысы және қосымша білім 
беру департаментінің директоры 
Ерлан Қалмақов.

Айта кетейік, Наурыз мей-
рамын мерекелеу 14-23 наурыз 
аралығында еліміздің барлық 
мектептерінде өтеді. Бұл күндері 
– тақырыптық челлендждер, эко-
логиялық акциялар және ұлттық 
ойындар бойынша жарыстар ұй-
ымдастырылады.

Домбыра үні
әуелейді

20 наурыз күні сағат 
11:00-де Нау рыз мейрамына 
орай барлық мек тептерде 
рес публикалық челлендж 
өте ді. Оқушылар бір мезгіл-
де күй тартады.

Аяулым СОВЕТ,
«Ortalyq Qazaqstan»

●  КЕШ

Е.Бөкетов атындағы Қарағанды зерт-
теу университеті журналистика кафедра-
сының қабырғасында қаламгер, журна-
лист, сатирик Мартбек Тоқмырзаны еске 
алуға арналған кеш өтті. Кешке қысқа 
ғұмырында тұлғаға айналып үлгерген 
марқұмның туыстары, шә кірттері және 
зиялы қауым өкілдері қатысты.  

Мәрт еді ғой 
Мартбек

Кешке қатысушылар ұстаздығымен де есте 
қалған Мартбек Тоқмырзаның қазақ руханияты 
үшін атқарған еңбегі мен адамгершілік қасиеттерін 
еске алды.  Мұрағатта сақталған кадрлардан дайын-
далған қысқаша ғұмырбаяндық фильм көрсетілді. 

Туған інісі Асылан Тоқмырза ағасына деген 
сағынышын жеткізді. 

 – Жүрегі «Әр қазағым – жалғызым» деп соққан 
азамат еді. Ақылын, өсиетін астарлы қалжыңмен 
айтып отыратын. Қашан барсаң да, үйінде студент-
тер жүретін. «Бізге қарағанда студенттеріңді жақсы 
көресің» деп қағытатынбыз. Расында, ол шәкірт-
терін жан дүниесімен жақсы көрді. Әр шәкіртке 
келешекте ұлт мүддесі жолында қызмет етер тұлға 
ретінде қарады. Олардың дүниетанымын кеңейтіп, 
білімдерін арттыру үшін бар ынтасын салды, – деді 
Асылан Тоқмырза. 

Әріптестері Мартбек Мекентайұлының жұмы-
сы мен мақсат-арманына адал болғанын атап өтті.  

 – Кафедра барда, оның шәкірттері, әріптестері 
барда, бірге қызмет істеген жора-жолдастары барда 
Мартбек ешқашан ұмытылмайды. Өзі тұрған үйге 
ескерткіш тақта орнатылды. Мағыналы, ғибратты 
ғұмырында Мартбек Тоқмырза соңынан із қалдыр-
ды. Қазақта Мартбектей азамат көп болса, келеше-
гіміз жарқын екені сөзсіз, – деді ақын, филология 
ғылымдарының докторы Қойлыбай Асанов.  

Қойлыбай Асанов Мартбек марқұмға арнаған 
«Шыдамдылық» атты өлеңін оқып берді.

Шәкірттерінің бірі де бірегейі, «Хабар»  агент-
тігінің облыстағы тілшілер қосынының жетекшісі 
Руслан Тұрсынғалиев те ұстазы туралы ой толғады. 

 – 4 жыл бойы кураторымыз болды. Ұстазы-
мыз Арқа журналистикасында ойып тұрып орын 
алатын, елдің мүддесі үшін өмірінің соңына дей-
ін күрескен күрескер тұлға. Ағамызды еске алып, 
жақсы-жайсаңның басын қосқан ұйымдастырушы-
ларға зор алғыс! – деді Руслан Тұрсынғалиев.

Ерік НАРЫН,
«Ortalyq Qazaqstan»

шығады алдыңыздан. Бұлай ойлауға 
толық негіз бар. Себебі, әлгі мысықтан 
иттер де қорқады. Итті үйшігіне қуып 
тығатын айбарлы һәм айбатты. Бесік-
тегі баланы күзеткендей, күні бойы қа-
сында жатады. 

Бір сөзбен айтқанда, Сүйріктің 
де, шақалақтың да қорғаушысы. Күн-
дердің бір күнінде бесікке өрмелеп 
бара жатқан бұзаубас шаянды да өл-
тіреді. Оның үстіне, автор мысықтың 
аңызын баяндайды әңгіме барысында. 

Бекен есімді кейіпкердің шахтадағы 
апаттан шап күретамыры зақымдана-
ды. Тәнінің дертті тұсына әлгі мысық 
жатқаннан кейін Бекмырза айығып кет-
кенін әңгімелейді. Автор осындай де-
тальдар арқылы шығармасындағы сиам 
мысығын қорғаушыға айналдырады. 

Автор әңгімені Болат есімді маскү-
неммен шиеленістіреді. Әлгі маскүнем 
Бекмырзаның үйге сату үшін әкелген 
спирті барын білетін болып шығады. 
Болат басын жазу үшін ештеңеден 
тайынбайтынын айшықтайды әңгіме-
леуші. Осы тұста автордың сюжет 
құрылымын әбден пісірмегенін аңдай-

сыз. Тақырыбы «Ғайып Ерен, Қырық 
Шілтен» болса, кейіпкерлердің үйінде 
жаратылысынан қорғаушы сиам мы-
сығы болса, «екеуінің біреуі бас кейіп-
керлерді Болаттан қорғап қалады-ау?!» 
деп топшылайсыз. Солай болады да. 

Түптің-түбінде Болат спиртті ішу 
үшін есікті сындырып кіреді. Осы 
оқиға арқылы автор шығармасын ша-
рықтау шегіне жеткізеді. Сиам мы-
сығын осы сәтке әзірлеген екен. Баса 
көктеп кірген маскүнемге мысық той-
тарыс береді. 

Ал, сонда, «Ғайып Ерен, Қы-
рық Шілтен» қайда қалды? Тылсым 
құдіреттің мұнда ешқандай да қатысы 
болмай шықты. Біздіңше, автор тақы-
рып қоюдан қателескен. 

Шығарманың көңіл толтырар 
тұстарын да айтайық. Мәселен, Болат 
есімді кейіпкердің портреті шынайы 
жасалған. Ауған соғысының ардагері. 
Соғыстан қаны бұзылып келген деседі. 
Арақ ішіп, селкілдеп жылағанынан 
ішінде жазылмас дерт барын түсінесіз. 
Қан-қасап қыр ғынды көрген адамға 
өмір оңай болар ма?! 

Әңгімедегі кенттің климаты, 
көрінісі сәтті суреттелген. Бірақ, ел-
дімекеннің нақты атауы келтірілме-
ген. Тек, кеніш іргесінде екенін мына 
бір сөйлемдерден аңдайсыз: «Бұндағы 
кеннен алынған қоспалар соғыс техни-
касын жабдықтаған металдарға алапат 
беріктік бергендіктен, Мәскеудің тіке-
лей қарамағында болыпты. Қазір ол кең 
заман өтсе де, одан қалған қазынасы әлі 
сарқыла қоймапты. 

Елдімекенді соғыс жылдарында 
тұтқындар салғаны айтылады. Бір ғана 
елдімекеннің тарихын баяндау арқылы, 
тұтас ұлттың басынан өткен оқиғалар-
дан хабар береді. Өткенге көз жүгір-
теді. Мұндағы күнкөріс көзі – шахта. 
Болаттың ішімдікке салынуы, Бекмыр-
заның спирт сатуы, өмірін қатерге тігіп 
шахтаға түсуі – өтпелі кезеңдегі жұрт-
тың әл-ауқатын суреттеп тұр.

Жамал есімді кейіпкердің мына бір 
сөзі әңгіменің түйіні секілді. Автордың 
жеткізгісі келген ойы, нүктесі десек 
те болады. Жамал «Бесікті бұрындары 
құба талдан иіп жасаған. Сендер темір-
ден соқтыңдар. Балташы жоқ, ұстасы 
көп біздің маңда барлығы сөйтеді ғой 
бірақ», – дейді. Бесікке үкі тақпаған-
дарын да беттеріне басады. Жамалдың 
сөзімен үкі тағудың мәні мен маңы-
зын тарқатады. Бұл – жұмысшылар 
ауылының тұтас кескіндемесі. Және 
салт-дәстүрден, наным-сенімнен ажы-
рап бара жатқан, бесіктің қадір-қаси-
етін ұмытқан бүгінгі қазақтың сиқы. 
Әр күні күйбең тірлікпен, жанталаспен 
өрілген адамдардың арасында тылсым 
дүниеден хабар үзбеген жалғыз мысық. 
Бесіктегі шақалақты әлденеден қорғап, 
іргесінде жатады. 

Дегенмен, Ерзат Ермағанбетов заман-
ның, белгілі бір кезеңнің кескіндемесін 
бір детальға сыйғыза алатын қаламгер 
екенін аңдадық. Темір бесікке бөленген 
ұрпақ трагедиясы да бар мұнда. 

рафон әлемдік беделді жарыстар-
дың үштігіне кіреді. Атауы Швей-
цариядағы Энгадин (Engadin) 
алқабының құрметіне қойылған.

Негізгі бағытының ұзындығы 
– 42 шақырым. Марафон Энга-
дин алқабының жоғарғы нүктесі 
– Малоя қаласында басталады. 
Ал, мәре – Шчанф қалашығы 
маңында. Думан Бейсенаев бұл 
қашықтықты 2 сағат 2 минутта 
жүріп өтіп,  Италиядағы жүгіру-
мен салыстырғанда уақытын 8 ми-
нутқа жақсартты. 

– Тік жардағы жолдардан 
түсу кезінде қашықтықтың 12-ші 
шақырымында үйіндіге кез бо-
лып, аяғымды зақымдадым. Қатты 
жарақаттанбасам да, бәсеңсіп қал-
дым, – дейді марафоншы.

Есесіне, Engadin Night Race 

түнгі жарысында 17 шақырым 
қашықтықта 2 мың қатысушының 
ішінен 21-ші болып, өзінің үздік 
нәтижесін көрсетті.

Думан бұл сынақтың өте ерек-
ше және экстремалды болғанын, 
жарыстың жоғары деңгейде ұй-
ымдастырылғанын да атап өтті.

– Шаңғыны талапқа сай етіп 
дайындау керек. Көптеген елдер-
де құрамында фторы бар жағар-
майларға тыйым салынған, олар 
жылдамдыққа өте жақсы көмекте-
седі. Алайда, экологияға теріс әсер 
етеді. Сондықтан, жарыс алдында 
барлық шаңғышы сынақтан өтеді, 
– дейді Думан. 

Думан Бейсенаевтың есебінде 
барлығы 12 халықаралық марафон 
бар. 

● БӘРЕКЕЛДІ!

Халықаралық марафонда бақ сынады
Қарқаралылық шаңғы-

шы Думан Бейсенаев әлем-
дік деңгейдегі Engadin Ski 
Marathon шаңғы марафоны-
на қатысқан жалғыз қазақ-
с тандық болып отыр. Ол 
негізгі жүгіруде 14 мың қа-
тысушыдан 700-ші болып, 
2 сағат 2 минутта мәре сы-
зығын ке сіп, былтырғы 
нәтижесін жақсартты.

Жәлел ШАЛҚАР,
«Ortalyq Qazaqstan»

Engadin Ski Marathon – конь-
ки стиліндегі көп сұранысқа ие 
шаңғы марафонының бірі. 14 
және одан жоғары жастағы 18 
мыңға жуық адам қатысатын ма- Су

● БАЙҚАУ

Жеңімпаздар анықталды
Облыстық Шәкәрім Құ дай бер-

діұлы оқуларының об лыстық кезеңі 
мәресіне жет ті. Байқауға 23 үміт-
кер қатысты. Республикалық дең-
гейдегі оқуларға Нұра ау даны Егінді 
ауылының бе сінші сынып оқушысы 
жолдама алды. 

Ерік НАРЫН,
«Ortalyq Qazaqstan»

Облыстық кезең Абай атындағы бала-
лар кітапханасында өтті. Биылғы облыс-
тық кезеңнің Гран-приін Нұра ауданының 
Егінді ауылының бесінші сынып оқушысы 
Жанель Сағидулла иеленді. Ол 27 наурызда 
Астанада өтетін байқаудың республикалық 
кезеңіне барып, облыс намысын қорғайды. 

Бірінші орынды Ақтоғай ауданының 
Ақтас ауылынан келген Айсезім Марат 
алды. Екінші орынға Саран қаласының 
үмітін арқалаған Ақнұр Кувадикова лайық 

деп танылды. Үздік үштікті Нұра ауда-
нының Ізенді ауылынан Дархан Өмірзақ 
қорытындылады.

– Бұл шығармашылық байқау 
Шәкәрім Құдайбердіұлының мұрасын 
балалар мен жасөспірімдер арасын-
да дәріптеуге, оның өмірі мен шығар-
машылығын тереңдетіп зерттеуге, сон-

дай-ақ, патриотизм сезімін тәрбиелеуге 
ықпал етеді, – деді кітапхананың инно-
вациялық-әдістемелік бөлімінің басшы-
сы Орал Мусина.

Шәкәрім оқуларының барлық қаты-
сушыларына «Qasym» баспасының сер-
тификаттары мен естелік сыйлықтары 
табыс етілді.

